
 …afha matsheloni ano. Ndo vha ndi tshi khou elekanya
nga tshifhinga tshanga tsha u ḓa Flagstaff lwa—lwa u tou

thoma. Zwi vho yela kha, ndi a humbulela, u swika miṅwaha ya
furaru-malo yo fhiraho, khaṅwe ya fuiṋa. Ndo vha ndi tshi khou
amba nga ha u gonya tshikwara. Ho vha hu si na mahaḓa, fhedzi
Model-T yanga ṱhukhu yo vha i tshi konḓelwa u gonya tshikwara.
Yo vha i tshi kona u gidima maela dza furaru nga awara, fhedzi
hedzo ndi fumiṱhanu nga heyi nḓila na fumiṱhanu nga heyi nḓila,
ni a ḓivha, kha dziṅwe dza hedzi nḓila dzine ra vha nadzo hafha.
Huno zwo vha zwi tshi tou vha zwi…

2 [Murathu kha puḽatifomo u ri, “Ndi nga mini u sa ri ṋei
tshiḽa tshirendo tsha Ford.”—Mudz.] Mukomana Carl! [“Ndi a
humbela.”] Hai. U khou mmbudza nga tshirendo tshiṱuku tshe
nda vha natsho tshiṅwe tshifhinga, nga ha Ford yanga. A si
fhethu ho lugelaho u tshi ṋea, Mukomana Carl.

3 Ngauralo, ri khou livhuwa zwihulu. Huno ndo vha na
vhuṱanzi vhunzhi havhuḓi ano matsheloni, he nda vhu pfa kha
avha vharathu, ndo ṱangana na vhaṅwe vha vhanna.

4 Huno ho vha hu na muṅwe mushumeli we a amba hafha,
murathu muṱuku wa Muspanish we a ṋea tshawe…tshifhinga
tsha mutukana muṱuku tsha u imba. Naa izwo zwo vha zwi si
zwavhuḓi kha ipfi ḽa wa miṅwaha ya furathi? [Tshivhidzo tshi
ri, “Amen.”—Mudz.] Nṋe nṋe, ipfi ḽa vhuḓisa ḽiṱuku ḽe nda vhuya
nda ḽi pfa, ḽa mutukanamuṱuku a nga ho uyo.

5 Zwino, hoyu murathu, vharathu vho zwi hangwa, fhedzi u
khou fara muṱangano hafha ḓoroboni yaṋu. Ndi elekanya uri ndi
ngei kha tshivhidzo tsha Mudzimu, kana Dzikhuvhangano dza
Mudzimu? [Murathu u ri, “Dzikhuvhangano.”] Dzikhuvhangano
dza Mudzimu, ngei fhasi kha Dzikhuvhangano dza Mudzimu.
Huno ndi na vhuṱanzi uri vha ḓo takalela haṋu—vhuhone haṋu.
Muṱangano u khou fhedza tshikhala tshingafhani, murathu?
[“Na nga Swondaha.”] Na nga Swondaha. [“Vhusiku ha
Swondaha.”] Na vhusiku ha Swondaha. [“Ri khou vha na
tshumelo ya nyimbo madekwana a ṋamusi.”] Muṋe wanga?
[“Ri khou vha na tshumelo ya nyimbo madekwana a ṋamusi.”]
Tshumelo ya nyimbo madekwana a ṋamusi. Zwino noṱhe no
rambiwa uri ni ḓe kha uyu muṱangano. [“Nga hafu u bva kha
awara ya sumbe.”] Hafu u bva kha awara ya sumbe, madekwana
a ṋamusi. Huno tshivhidzo tshi wanala gai, murathu? [“113West
Clay.”] Ni nga tou ri vhudza hune tsha wanala hone? [“133 West
Clay.”] 133 Tshiṱaraṱani tsha West Clay, henefha ḓoroboni ya
Flagstaff. Huno—huno ndi na vhuṱanzi uri ni ḓo…

6 Naa mutukana muṱuku u na inwi? [Murathu u ri,
“Hai.”—Mudz.] Hai, khotsi awe vha ḓo imba. Ni a imba, naa
ni a ralo? Zwo luga, izwo ndi zwavhuḓi, ndo zwi wana zwone
izwo, lwa tshiṅwe tshifhinga. Zwo luga, a zwi ngo ḓoweleya ni
tshi vhona izwo; fhedzi zwo ralo, kanzhi, arali hu na vhukoni
vhuthihi muṱani, zwi dzhiela kha—kha zwiṅwe zwoṱhe, ndi
a elekanya. Ngauralo vha na…[“Zwoṱhe zwo thoma kha u
ḓidzima na thabelo, Mukomana Branham.”] U ḓidzima na
thabelo, zwino hezwo ndi—hezwo ndi zwavhuḓi ngamaanḓa.

7 Zwino, ni a ḓivha, arali Amerika, roṱhe, miṱa yashu yoṱhe ya
Amerika yo vha i tshi nga izwo, zwo luga, vho vha vha tshi ḓo
thatha mmbi dzoṱhe dza mapholisa. Ṅwahagidi wo vha u tshi ḓo
vha u kati, kani zwo vha zwi nga si ralo? Ro vha ri tshi ḓo vha
ri kha kiḽasi ya u thoma zwenewo. Izwo ndi zwone. Lufu nga u
angaredza lwo vha lu tshi ḓo fhela, malwadze oṱhe, maṱhupho, u
dinalea hoṱhe, nahone ro vha ri tshi ḓo vha ri naKristo.

8 Ngauralo, ro takala, nahone ndi pfa uvhu vhuṱanzi hoṱhe
havhuḓi! Huno ndo vha na tshikhala tsha u ṱangana na
Mukomana Earl, lwa u tou thoma. Huno—huno madekwe o
fhiraho ndo vha ndi tshi khou amba na mufumakadzi wawe,
huno—huno o vhidzelelwa nahone a fhodzwa, lu na tshivhalo,
kha miṱangano; a ri, kha muṱangano wo fhiraho o vha a kha
puḽatifomo.

9 Ngauralo, zwi ri ita vhaṱuku, u sea huṱukunyana. A tho ngo
elelwa Mukomana Earl, naho ndo khaḓa tshanḓa tshawe huṅwe
fhethu. Huno—huno ndo vha ndo dzula kha fasiṱere, vhusiku ho
fhiraho, ndi tshi khou lavhelela uri u khou ḓa. Huno munna
muhulu mulapfu a bvelela, o vha a na ndebvu ntswu. Nda ri,
“Khoyu u ya ḓa.” Huno zwenezwo musi…Billy, murwa wanga,
a ri, “Oo, hai,” a ri, “hoyo a si Mukomana Earl. Ene ndi muṱuku
vhukuma u fhira hoyo muṱhannga.” Huno zwenezwo nda ya
u ṱangana na Khaladzi Earl hafha madekwe o fhiraho, huno
nda vha na tshikhala tsha u vha hayani havho havhuḓi hafha
ḓoroboni.

10 Hafha ndi fhethu havhuḓi. Ndo dzulela u ṱoḓa u hu vhidza
u ri pala ya tshiphuga madzuloni a Flagstaff, ngei nṱha ha
tshikwara hafha, ni a vhona. Huno, ndi a ni vhudza, arali
hu na muṅwe muthu hafha u bva Texas, zwino ni a ṅaṅa.
Ndo ṱutshela Tucson, mulovha, u yela kha fusumbe-mbili kana
fusumbe-ṱhanu, huṅwe kha u yela henefho, huno nṱha hafha ano
matsheloni ndo ambara na dzhasi. Ni a vhona, zwine vha vha
nazwo Texas, ri nazwoArizona, kani a ri nazwo? Izwo ndi zwone.
Ri fhano.

11 Hetshi tshifhinga tsha vhuḽedzani! Dokotela wa mukalaha
Bosworth, khonani yanga, vhunzhi ha vhoinwi ni nga vha no
ḓivha Mukomana Bosworth. O vha a muṅwe wa vhakalaha

vhakhethwa-khethwa. Huno o ri kha nṋe tshiṅwe tshifhinga, o
ri, “MukomanaBranham, u ya ḓivha uri vhuḽedzani ndimini?”

Nda ri, “Ndi elekanya nga u ralo,MukomanaBosworth.”
12 A ri, “Ndi ṱhama mbili kha tshikepe tshithihi, ngauralo vha
khou tea u kovhekana zwiṱukunyana.”
13 Ngauralo hezwo ndi zwine vhuḽedzani ha vha zwone, ri dzhia
nahone ra ṋea, ra kovhekana nga tshashu; na Mukomana Carl
Williams, vhoṱhe, Mukomana Outlaw. Oo, muṅwe wa vhathu
vha u thoma ngei Arizona we a vhuya a lambedza muṅwe wa
miṱangano yanga, ho vha hu Mukomana Jimmy Outlaw, nahone
ro vha vharathu vha tsini u bva tshetsho tshifhinga. Huno ri ni
takalela zwihulu vhoinwi noṱhe, nga vhashumeli na vharathu
vhane ra ṱangana navho u mona na hafha. A thi na tshifhinga
tsha u khaḓana zwanḓa na muṅwe na muṅwe, sa zwine nda
tamisa zwone, fhedzi ndi vhuḽedzani hune ra kuvhangana roṱhe.
14 Zwi tou nkhumbudza yone—yone tshumelo ya Phoenix. Ndo
vha na tshikhala, u bva tshe dzindima dza thoma, u—u thusa
u kuvhanganya dzindima na u amba ngadzo. Huno ndi ḽone
dzangano ḽi ḽoṱhe ḽine ndawela khaḽo, nahone a si dzangano. Zwi
tou vha zwivhumbeo zwi tshi khou shuma vhukati ha vhathu.
15 Huno arali vhaṅwe vha vhoinwi vhanna hafha ano
matsheloni, vhane—vhane vha si wele kha hovhu vhuḽedzani,
ha havha Vhanna Vha Vhubindudzi Ha Tshikriste, Mafhungo-
maḓifha O Fhelelaho, litshani…arali ni tshi tenda nahone ni
tshi ḓo dzhia ipfi ḽanga, ndi tshiṅwe tsha zwigwada tsha vhathu
tshavhuḓisa. Huno—huno kha vharathu vha vhashumeli, a zwi
lwi na tshivhidzo tshaṋu, ndi zwa tshivhidzo tshaṋu. Ni a vhona,
ndi nḓila yavho ya u vheya ngomu kha—kha tshivhidzo.
16 Zwo sokou itea nda lavhelesa u mona kha hoyu
mufumakadzi wavhuḓi hafha ane a khou bva u imba lwuya
luimbo zwikhathi zwiṱuku zwo fhiraho. Ndo pfa ndingo nnzhi
dzalwo, fhedzi houḽa mufumakadzi u na ipfi ḽine ḽa lu bvisa
zwone, ni a ḓivha, a so ngo tou lu huwelela, sa izwo. Ndi a
takalela izwo nga maanḓa, mufumakadzi, zwo vha nga maanḓa,
zwavhuḓi nga maanḓa. Vha ri ho vha hu mufumakadzi wa
mushumeli hafha. Huno, murathu, ni tea u ita uri a ni eḓedze
nga u ni imbele vhusiku vhuṅwe na vhuṅwe, ngauralo hezwo zwi
ḓo vha zwavhuḓi nga maanḓa, zwavhuḓi nga maanḓa. Ho vha
vhuimbeleli havhuḓi ngamaanḓa. Ndo zwi livhuwa.
17 Huno, ano matsheloni, zwi tou nkhumbudza tshiḽa
tshiṱuku—tshiṱori tshiṱuku. Tshine, ndi—ndi a takalela u zwima
na u rea, nahone heyo ndi iṅwe ya mbuno ya u vha hanga fhano
Arizona, ngauralo, u swikelela u zwima na u rea. Huno ndi a
zwi takalela. Huno ndo vha ndi tshi khou rea tshiṅwe tshifhinga
ngei New Hampshire.

18 Huno ndi humbulela uri ndo wana khonani nnzhi hafha
vhane vha takalela u rea, kha vhoṱhe vhanna na vhasadzi, navho-
vho, ni a vhona. Roṱhe ri a zwi takalela.
19 Ngauralo ndo vha ndi na dennde ḽiṱuku ḽe nda ḽi hwala u
ya nṱha-nṱha, u fhira hune, ni a ḓivha mashaka, u lemelanyana
kana tshiṅwe, ndo vha ndi sa koni u tshimbila nṱha hafho. Huno
ho vha hu na nnzhi dza vhuḓi, dza idzo, khovhe dza lutombo, na
dza buraweni, mutshila ya u tshea, mitsinga ya u tumula. Oo, o
sokou ḓala, ayo mativhi maṱuku a tshi tsela fhasi u bva nṱha ha
dzithavha ngei New Hampshire. Huno khovhe ṱhukhu, khaṅwe
dza fumi-iṋa, vhulapfu ha dziintshi dza fumi-rathi, hu sokou vha
na vhunzhi hadzo! Huno ndo vha tshi sokou…ndo vha ndi tshi
ya nṱha hafho huno nda dzi fara, u sokou itela u ḓitakadza nga
u dzi fara, nda dzi litshedza. Arali nda vhulaya iṅwe, zwenezwo
ndi—ndi ḽa yeneyo nthihi, ni a vhona, ndi a i dzhia.
20 Ngauralo ndo vha ndi na dziṅwe dza idzi tholo khulwane
dza kale dzi tshi khou aluwa, huno—huno tshifhinga tshoṱhe ndo
vha ndi tshi funga tshifhufhi tshanga…ndo vha ndi na Royal
Coachman ṱhukhu. Ndo vha ndi tshi fhufhela murahu henefho
ngayo, ndo vha ndi tshi fhufha u mona na tshigwada tsha tholo
khulu. Huno nda elekanya, “Zwo luga, ndi khou ya u dzhia
mbaḓo nahone nda ya nṱha ngei, ano matsheloni, huno—huno
nda tshea tholo khulu ya vha zwipiḓa, uri ndi si tou i fungela
tshanga khayo.” Oo, nda lavhelesa murahu fhasi ha ṱhukhu ya
kale…vhunga damu ḽa ndovhi, huno dzo vha dzo sokou eḓela
henefho, dzo lindela iḽa Coachman i tshi ḓa khadzo. Zwino,
vhusiku hoṱhe…ndo vha ndi tshi dzulela u ri, “ndi namavhudzi
anga,” fhedzi a thi na mavhudzi o eḓanaho uri dzi dzhene khao
zwino. Ngauralo ndo vha ndi na…ndi sokou…dzi tou vha
zwine dza—uri dzi ḓo zwi lavhelesisa hani. Huno nda gonya nṱha
hafho, aḽa matsheloni, nda dzhia iyi mbaḓo ya kale, huno nda
remela fhasi iyi tholo khulu. Huno ndo vha ndi na tharu kana
nṋa, dze nda vha ndi tshi khou ya u lugisela u itela vhuragane,
huno nda vhuya murahu. Huno a thi tou kona u bika. Huno
ngauralo nda vhudza mufumakadzi wanga u ri ndi nga si vhilise
maḓi ndi so ngo a fhisa, ngauralo ni a ḓivha uri uyo u ḓo vha
mushumo u si wavhuḓi wa u bika.
21 Ngauralo, nḓilani yanga ya u huma, ho vha hu na mme wa
tshivhingwi tsha kale na zwivhingwana zwivhili, huno zwo vha
zwo dzhena ngomu ha dennde ḽanga. Huno ni amba nga ha
tshithu tsho thathekanyiwaho, a ni ḓivhi uri zwithu zwi nga
thathekanywa hani u swika ni tshi litsha tshivhingwi tshi tshi
dzhena denndeni. Tshone, a si zwine zwa tshinyadza…zwine
zwa ḽa, ndi amba uri, ndi zwine zwa tshinyadza. Ndo vha ndi
na tshiṱofu tshiṱuku, itshi tshiṱofu tshiṱuku tsha vhalisa ngomu
afho, huno zwi ḓo dzhena kha itshi tshiṱofu tshiṱuku huno zwa
sokou thamutshela nṱha na fhasi, u pfa phaiphi dzi tshi rasa,
nahone zwa sokou tshi kwashekanya tsha vha zwipiḓa, ni a

ḓivha. Huno musi ndi tshi bvelela, ndo vha ndi na tshigidi tsha
kale tshi na vhuhali tsha fumbili-mbili ngomu afho, fhedzi ndo
vha ndi na heyi mbaḓo tshanḓani tshanga.
22 Huno, ni a ḓivha, musi ndi tshi bvelela, mme wa
kale a gidimela kha iṅwe thungo, nahone tsha vhidzelela
zwivhingwana zwatsho. Huno tshiṅwe tsha tshivhingwana tsha
tevhela, zwoṱhe zwo luga; fhedzi tshiṅwe tsha dzula, tshithu
tshiṱuku zwavhukuma. Nga Shundunthule, ni a ḓivha, zwi sokou
bva. Muṱana watsho wo vha wo furalela kha nṋe, vhunga izwo.
Huno nda elekanya, “Tshi khou ita mini?” Zwo luga, zwenezwo
tsha lavhelesa kha nṋe. Huno nda lavhelesana na muri, u vhona
uri hani—uri u tsini zwingafhani, ngauri zwi nga ni hwaya, ni
a ḓivha, nga nṱhani ha izwo zwiṱuku. Huno, zwone, ni nga si
zwi bvise khazwo, ni a vhona. Ngauralo nda lavhelesa mme
wa kale lwa tshikhalanyana, ni a ḓivha. Tsha isa phanḓa na u
vhidzelela, na u ita phosho, sa u tou nga tshiṋoni. Ni ḓo tea u
ḓivha uri tshifhio tshi unga sa mini. Ngauralo tsha isa phanḓa
na u vhidzelela tshiḽa tshivhingwana, huno tshiḽa tshivhingwana
tshi sa ḓi.
23 Zwo luga, nda elekanya nga ha tshigidi tshanga. Huno nda
elekanya, “Hai, arali nda gidimela ngomu afho huno nda dzhia
tshiḽa tshigidi, arali nda thuntsha mme wa kale, nda sia tsiwana
mbili maḓakani,” huno ndo vha ndi sa ṱoḓi u vha na mulandu
wa izwo. Huno, nga nnḓa ha izwo, tshone tshi tshi khou halifha,
iḽa fumbili-mbili i ḓo vha ṱhukhu, ni a ḓivha. Huno tshiṅwe
tshifhinga tsho vha tshi sa bvi, ndi tea u puṱedza luraru kana
luṋa u ri tshi bve. Ngauralo nda elekanya, “Zwo luga, ndi ḓo
tou ya kha houḽa muri fhaḽa, arali tsha thoma u ḓa hafha. Ndi
ḓo gonya nṱha fhaḽa kha muri, nda ḓi tshintshela tshone nahone
nda zwi thuntsha kha ningo.” Ningo yazwo ndi thethe. Huno
zwi sokou tzhema, zwenezwo zwa welela, ni a ḓivha, nahone
zwa ni sia ni noṱhe. Ngauralo nda elekanya, “Ndi ḓo gonya kha
uḽa muri.”
24 Fhedzi dzangalelo ḽa tshiḽa tshithu tshiṱuku, oho, tsho dzula
sa hezwi. Huno nda elekanya, “Tshi khou ita mini?” Ngauralo
nda isa phanḓa na u nangavhedza, ndo tshi lavhelesa, ni a ḓivha,
ndi tshi khou sendela kule, huno ndi tshi khou sendela tsini na
muri, ngauri tsho vha tshi tshi khou isa phanḓa na u vhidzelela
tshiḽa tshivhingwana. Ngauralo nda sendela kule, huno ni a
ḓivha uri itsho tshithu tshiṱuku tsho ita mini?
25 Zwino, ndi a takalela zwikontsi, kanamakhekhe, ndi a tenda
ni zwi vhidzisa zwezwo, ngeno. Fhasi Tshipembe, ri zwi vhidza
zwikontsi. Huno a thi koni u zwi ita, fhedzi ndi a kona kha u zwi
ḽa. Huno, ni a ḓivha, ndo vha ndi Mubaphuthisi. A thi takaleli
u shasha; ndi tou takalela u vha lovhedza, u tou vheya mutoli
khazwo. Ngauralo ndo vha ndi na tshikoṱi tshamutoli, u yela kha
hovhu vhulapfu, tsho dzula henefho, bakete ḽiṱuku ḽa ḓiromo ḽo
hafuleaho u itela zwikontsi.

26 Huno tshiḽa tshithu tshiṱuku, ni a ḓivha, tshivhingwi tshi a
funamuḓifho, zwo ralo. Tsho vha tsho vula ḽiya bakete ḽa mutoli.
Huno tsho vha tsho dzula henefho na ḽia shimba ḽiṱuku u yela kha
u ṱanḓavhuwa ho raloho. Huno tsho vha tsho ḽi fara zwanḓani
zwatsho, nahone tsho vha tshi tshi khou ṋukadza mulenzhe
watsho utsela fhasi, nahone tshi tshi khou ṋanzwa vhunga izwo,
ni a ḓivha. Izwo ndi zwone. Huno tshi ḓo ṋanzwa luya lulimi
luṱuku. Huno nda thoma…Huno arali ndo vha ndi na khamera,
ndo vha ndi tshi ḓo takalela u sumbedza izwo ano matsheloni,
u tou lavhelesa khazwo. Huno tsho vha tshi henefho, tshi tshi
vheya uḽa mulenzhe watsho muṱuku fhasi henefho, nahone tshi
tshi ṋanzwa sa izwo. Huno nda huwelela, “Bvela kule na afho,”
nga u ralo. Huno tshi sa nthetshelese na luthihi, nahone tsha isa
phanḓa na u ṋanzwela nga u ralo. Tsha ṋanzwela ḽiya bakete
ḽoṱhe, ni a vhona.
27 Huno nda huwelela khatsho nga u ralo, tsha rembuluwa
nahone tsha nndavhelesa sa izwo. Tsho vha tshi sa koni u vula
maṱo atsho, tsho vha tsho ḓala mutoli nga maanḓa, ni a ḓivha.
Hoṱhe khamaṱo atsho, thumbu yatsho ṱhukhu, yo sokou ḓala nga
mutoli u ya nga hune ya nga ralo! Huno zwenezwo, ho no fhela
tshikhalanyana, tsha ṱingaṱingela thungo dzoṱhe, tsha gidimela
khamme atsho. Zwa tshiwana nṱha hafhomaḓakani nahone zwa
thoma u tshi ṋanzwela. Zwo vha zwi tshi khou ofha u dzula kha
bakete, fhedzi zwo vha zwi tshi kona u ṋanzwela itshi.
28 Huno nda ri, “Arali izwo zwi si tshifanyiso tshavhuḓi,
muṱangano wa kale wa pentekostaḽa; itanu ḓala nga zwavhuḓi,
zwithu zwi ḓifhaho, vha ya nnḓa, huno muṅwe muthu a
ṋanzwela khazwo. Hovho ndi vhuḽedzani ha muṱangano wa
vhukuma. Zwino ri tou ḓa sa izwi, u dzhenisa zwanḓa
zwashu kha bakete, muṅwe na muṅwe washu, u ya nṱha kha
lukuḓavhavha, lwa dziphaṱhutshedzo dza Mudzimu. Huno ndi
na vhuṱanzi uri ni ḓo wana izwo kha mvuseledzo ine ya vha fhasi
ngei khaDzikhuvhangano dzaMudzimu, dzi khou itea fhasi ngei
zwino. Murena a ni fhaṱutshedze.
29 Ndo amba ngei Phoenix, ḽiṅwe ḓuvha, zwiṱuku…ndi a
fulufhela a zwi ngo pfala sa zwo bvaho, nga u swaswa huṱuku
nga ha mushumeli ane a ya kha puḽatifomo matsheloni maṅwe
namaṅwe, lwamiṅwaha ya fumbili, o omela, u ḓo reraminiti dza
fumbili, huno zwenezwo a vha o fhedza, huno ngauralo vho vha
vha sa pfesesi uri ndi ngani zwo vha zwo ralo. Huno ngauralo,
maṅwe matsheloni, o rera u yela kha awara nṋa. Huno one—one
madikoni a mu vhidzela murahu, huno—huno vha ri, “Mufunzi,
ri a u funa zwavhukuma.” Vha ri, “Ri—ri elekanya uri milaedza
yau ndi yavhuḓi.” Huno vha ri, “Ri a ḓivha, sa bodo ya madikoni,
ro u lavhelesa nahone ra u vhetshela tshifhinga, miniti ya fumbili
kokotolo matsheloni a Swondaha maṅwe na maṅwe.” Huno vha
ri, “Ano matsheloni dzo vha awara nṋa.” Vha ri, “Ri tou vha ri
sa pfesesi.”

30 A ri, “Ndi ḓo ni vhudza, vharathu.” A ri, “Matsheloni maṅwe
na maṅwe, musi ndi tshi ya u rera,” a ri, “musi ni tshi mmbidza
kha puḽatifomo, ndi swika huno nda vheya iṅwe ya hedzi Life
Savers fhasi ha lulimi lwanga. Huno,” a ri, “nga miniti dza
fumbili, musi izwo Life Savers yo fhelela,” a ri, “Ndo—ndo—ndo
fhedza,” a ri, “Ndi a ḓivha uri ndi tshifhinga tsha u litsha.” Huno
a ri, “Phoswo ho vha hu mini matsheloni ano, ndo vha ndi na
bunugu.”
31 Carl Williams, Jewel Rose, vharathu vhukuma vha tsini na
khonani dzanga, vho tsela fhasi ḓoroboni ḽiṅwe ḓuvha, vha wana
bunugu yo hulaho u mona zwingafha, u itela u ṋea nṋe, huno,
fhedzi a thi na yo matsheloni ano. Ngauralo, ri a livhuwa nga u
vha fhano.
32 Zwino, hu na muṅwe ngomu afha a no ḓivha Dokotela Lee
Vayle? A thi humbuli…khaṅwe a hu na. O vha a mureri wa
Baphuthisi, Dokotela ḽa Vhukhethwa, nahone o wana dzidigirii
dzawe. O vha a mudededzi wa tshikolo tsha nṱha, u rangani,
nahone o ḓilugela, munna wa mutshudeni. Huno dzitheiphi
dzanga dza Zwikhathi Zwa Sumbe Zwa Tshivhidzo, ndo dzi
rumela khae, uri a ite phenḓaluambo. Ngauri, Kentucky yanga
ya kale “u rwa, hai, na u gagaḓela, na u hwala, na u dzhia,” izwo
a zwi iti zwavhuḓi kha vhathu vha no vhala dzibugu, ngauralo o
vha a tshi khou ya u fhenḓaluambo u itela nṋe. Huno zwenezwo,
murahu ha musi o no fhedza, a dzi rumela murahu lwo vhalaho,
u itela mivhigo minzhi. Zwine, bugu i khou ya kha gurannḓa
zwino,murahu ha u yela khamiṅwahamiraru kanamiṋa.
33 O nkhumbela, o ri, “Naa ndi nga ṅwala bugu, u tou itela
vhuḓipfi hanga?”

Huno nda ri, “Zwo luga, zwoṱhe ndi zwone, Mukomana Lee.”
Huno nda elekanya…
34 Zwenezwo a ri, “Ndi khou ya u ni vhudza tshiṅwe tshithu.”
A ri, “A dzi tei u rengisiwa; u tou ṋekedzwa.”

Nda ri, “Zwo luga, zwenezwo, ndi na vhuṱanzi uri izwo zwo
luga.” Ni a vhona?
35 Huno ngauralo vha na ndammbedzo, ya u yela kha vhathu
vha fumi vha u zwi lambedza, zwine zwo vha ḓurela u yela
kha doḽara dza maḓana a fumiṱhanu, ndi a elekanya, ndi a
pfesesa, kha vha zwigidi zwa fumi. Huno ngauralo ro—ro vha
wana, zwoṱhe zwo bva kha gurannḓa kha maḓuvha maṱuku o
fhiraho, nahone ro wana mbili kana tharu, mulovha, huno Billy
o dzi nekedzwa. Huno dzo—dzo tendelwa dza ṱuwa. Zwino, a
thi athu u i vhala, a thi ḓivhi zwe a amba. Fhedzi ndi…Hezwi
ndi nga lutendo. Fhedzi ndi na vhuṱanzi, arali ni tshi ḓo tama u
wana iṅwe, arali na nga tou ri ṅwalela, ni ḓo rumeliwa yone,
mahala. Ni a vhona? Huno i vhidzwa Muporofita Wa Ṅwaha-
ḓana Fumbili.

36 Huno zwenezwo ndo limuwa kha tshifanyiso hafha, nga
phanḓa ha bugu, vhunzhi ha vhoinwi ni na hetshi tshifanyiso,
zwo tou ralo, nahone no Tshi vhona, hafho ndi hone heMuruṅwa
wa Murena o dzhiiwa ngei Houston, Texas. Fhedzi vho tumulela
thungo tshipiḓa Tshatsho.
37 Zwenezwo ndi vhona hafha murahu. Huno ndi vhangana
afha vhane vho no vhuya vha vha khamuṅwewamiṱangano, kha
ri vhone? Ndi humbulela uri vhoinwi noṱhe no no vhuya na vha
khayo. Ni a mpfa ndi tshi ri, zwifhinga zwinzhi, “Uḽa murunzi
wo ṋembelela nṱha ha muṅwe muthu.” Zwino, ni a vhona, arali
na ṋea muvhigo, huno wa vha u si ngoho, Mudzimu ha nga iti
tshithu ngazwo. Ni a ḓivha uri Mudzimu ha baḓekanywi kha
mazwifhi, U tou tikedza fhedzi zwine zwa vha ngoho.
38 Ngauralo musi A tshi vhudza Mushe, musi A tshi ṱangana
nae murahu ngei sogani, kha Khavhu ya Mulilo, murahu kha
tshiṱaka tshi dugaho. Zwenezwo musi A tshi bvisa vhaḽa vhathu,
na avho vhane vha ḓo tevhela Mushe nnḓa, u itela lwendo,
zwenezwo O tsela fhasi kha Thavha ya Sinai, iḽa Khavhu ya
Mulilo nthihi, nahone yo khwaṱhisedza uri zwe Mushe a amba
zwo vha zwi ngoho.
39 Zwino, Mudzimu u ḓo ita izwo. U dzulela u ita izwo.
Ngauralo hetshi Tshedza hafha, zwo tou ralo, ri Tshi baḓekanya
na Mudzimu, ngauri Tshi na mvelo nthihi na tshiṅwe na tshiṅwe
tshe A ita musi A fhano kha ḽifhasi.
40 Zwenezwo kha izwo, ndi tshi ri, “Hoyu muthu hafha, ndi
a vhona uri wo tibwa nga murunzi u isaho lufuni, murunzi
mutswu.” Ndi vhangana, vhunzhi ha vhoinwi no zwi pfa izwo
zwi tshi ambiwa! Zwo luga, hafha hu si kale muṱanganoni, ho
vha hu na muṅwe muthu a so ngo ḓoweleaho, ndo vha ndi tshi
khou ṱoḓa u vhona arali vha tshi nga wana tshifanyiso tsha izwo,
musi Zwo ambiwa. Ngauralo vho…Ho vha hu na mufumakadzi
o dzulaho tsini, huno hoyu muthu o vha a na khamera. Huno nda
ri, “Hoyu mufumakadzi o dzulaho hafha, ndi Vhomme.Mukene-
ṅene,” tshini na tshini tshine tsha vha tshone. Nda ri, “O tibwa
nga murunzi u isaho lufuni, fhedzi u na pfuko.” Huno zwenezwo
a dzhia tshifanyiso, ngauri tsho vha tshi tsini. Huno zwo vha zwo
ralo, ni a vhona, ḽiya dunzi, pfuko ntswu ya lufu yo ṋembelela
nṱha ha musadzi. Huno zwenezwo Muya Mukhethwa wa amba
murahu hafhu…
41 Zwino, musi vha tshi vheya hezwi kha bugu, vho zwi tumula,
ngauralo vho sokou vheya hezwi hafha u swika vha tshi ita
huṅwe u ganḓiswa ha bugu. Huno ndi ngazwo ni tshi ḓo vhona
magake ngomu afho. Ndi elekanya Ipfi Ḽa Phodzo ḽo vha ḽone ḽo
ganḓisaho bugu.
42 Huno zwino i tou vha mahala. Huno vhalambedzi murahu
hafha nga murahu ha bugu, vho vheyaho doḽara dza fumiṱhanu
khayo, u tou itela u i anḓadza tshitshavhani, tendelani

tshitshavha tshi dzi vhale. Ngauralo, ndi mahala, nahone ndi
bugu ṱhukhu yavhuḓi. Huno a thi ḓivhi uri zwa nga ngomu ndi
mini, a thi athu u i vhala; Khotsi vha a ḓivha izwo.
43 Fhedzi vhonani, Yo vha i, kha nṋe, I tou vha Ngoho. Hezwo
ndi zwine ra lavhelesa khazwo, ndi Ngoho. Yesu o ri, “Ni ḓo
ḓivha Ngoho, Ngoho i ḓo ni vhofholola.” Huno ndi Ene iyo
Ngoho. Ndi Ene, Yesu, Murwa wa Mudzimu, ndi Ngoho ya Ipfi,
ngauri O vha a Ipfi ḽo itwaho ṋama. “U rangani ho vha hu na
Ipfi, huno Ipfi o vha a na Mudzimu, nahone Ipfi o vha a ene
Mudzimu.Huno Ipfi a itwa ṋamanahone a dzula vhukati hashu.”
Zwenezwo, hezwo zwo Mu ita Ngoho, ngauri Ipfi ndi Ngoho,
nahone O vha a Ngoho.
44 Zwino musi ri tshi Mu vhona a tshi vhuya kha ano maḓuvha
a u fhedza, uyu mutshimbilo muhulu wa Mudzimu, a tshi khou
tshimbila u mona na dzitshaka dza shango, a tshi kuvhanganya
vhathu u itela Muselwa, heyo ndi Ngoho.
45 Miṅwaha yo fhiraho, vho ri, “Ho vha hu si na tshithu tsho
raloho sa u amba nga dzindimi. Ho vha hu maloto.” Mudzimu o
zwi fulufhedzisa, nahone O zwi sumbedza uri ndi Ngoho. Izwo
ndi zwone.
46 Muṅwe muthu o ri, ano matsheloni, ndi a tenda ho vha hu
khaladzi ashu a sa dini fhaḽa ane a shumana na vhana nga
maanḓa nga ha ndovhedzo yavho, o ri, “Ni nga pfamuṅwemuthu
a tshi amba nga dzindimi. Fhedzi, u pfa muṅwe muthu a tshi
imba nga dzindimi, ni a vhona, zwo vha zwi zwithu zwavhuḓi
vhukuma.”
47 Ndi a elelwa tshenzhemo tshanga tsha u thoma ndo vha ndi
kha Thaberenakeḽe ya Rediger ngei Fort Wayne, Indiana. Huno
ndo vha ndi tshi khou amba, ndi na tshumelo ya phodzo, murahu
ha lufu lwa—lwa Mukomana B. E. Rediger. Huno Mukomana
Bosworth o vha a henefho, Paul Rader. Huno vhunzhi ha vhoinwi
vhakalaha, sa nṋe, ni a elelwa Paul Rader; huno o vha a
Mubaphuthisi, huno na riṋe ro vha ro ralo, ngauralo ro vha ri
khonani khulwane. Huno musi ndi tshi khou amba henengei,
ndo vha ndi tshi khou ya u rabelela vhalwadze. Zwo vha zwi
zwithu zwi so ngo ḓoweleaho khavho tshiḽa tshifhinga. Fhedzi
mufumakadzi a ḓisa mutukana muṱuku henefho, we a vha o
holefhala, huno, musi a tshi ḓa kha puḽatifomo, bono ḽa Murena
ḽa bvelela nahone ḽa mu vhudza nga ha zwoṱhe zwe zwa vha zwi
khou itea khamutukanamuṱuku. Huno nda humbela musidzana
uri a ṋekedze—a nṋekedze mutukanamuṱuku.
48 Zwino u tou itela vhuṱanzi ha khaladzi, uri ni kone u vhona
uri ndi dakalo-ḓe na uri mbonalo ya—ya vhukuma tshilidzi tsha
Mudzimu, zwine Tshi nga ita, musi Tshi tshi shuma u ya nga
Ipfi ḽa Mudzimu, ni a vhona, pfulufhedziso ya Mudzimu ya
ino awara.

49 Zwino, pfulufhedziso ya Mudzimu kha Noaxe a i nga ri
shumeli ṋamusi. Pfulufhedziso ya Mudzimu kha—kha Mushe, ri
nga si vhe na Mulaedza wa Mushe. Mushe o vha a nga si vhe na
mulaedza wa Noaxe. Ri na Mulaedza wa awara. Ro vha ri nga si
vhe na mulaedza wa Luther. Ro vha ri nga si vhe na mulaedza
wa Wesley. Hetshi ndi tshiṅwe tshifhinga. Mudzimu o vheya
Ipfi Ḽawe kha tshikhathi tshiṅwe na tshiṅwe. Huno musi itsho
tshikhathi tshi tshi bvelela, U rumela muṅwe muthu henefho uri
a khwaṱhisedze ḽiḽa Ipfi, u sumbedza uri ndi ngoho. Huno zwino
ri vhona uri kha muṅwe na muṅwe zwenezwo, vhunga zwe Yesu
a amba musi A fhano kha ḽifhasi, O ri, “Ni fhaṱa mavhiḓa a
vhaporofita, huno vhokhotsi aṋu ndi vhone vho vha isaho afho.”
50 Zwino, vhathu vhanga ndi Vhakatoḽika, vhunga ni tshi zwi
ḓivha, nga u vhamunnawaMuirish. Zwino ri…Zwino vha—vha
amba nga ha Patrick Mukhethwa, Makotoḽika vha a mu vhila.
Zwo luga, u tou vha Mukotoḽika sa nṋe. Vha amba nga ha Joan
wa Arc. Vho fhisa uḽa musidzana u swika a tshi fhelela, nga u
vha muloi, roṱhe ri a ḓivha izwo, ngauri o vha a wa tshimuya
nahone a tshi vhona mabono. Zwo tou ralo, ho no fhela miṅwaha
ya ḓana, vho gwelula mivhili ya vhotshifhe, huno vha shanduka
nga u ḓibula, nahone vha i posa mulamboni. Fhedzi a zwi dzhii
hezwo, ni a vhona.
51 Vha dzulela u balelwa ngazwo. Muthu u dzulela u renda
Mudzimu nga zwe A zwi ita, a lavhelesana na zwine A ḓo vha,
huno a nyadza zwine A khou ita. Heyo i tou vha mvelo ya muthu.
Huno ha ngo shandukisamvelo yawe,muthuwa shango.
52 Ngauralo ri wana uri Mulaedza washu ndi, ṋamusi,
Mulaedza une ra vha nawo, wa, “Ibvani Babiḽoni, huno ni
vhofholowe, nahone—nahone ni ḓadzwe ngaMuya, huno luvhone
lwaṋu lu fungwe nahone lu vhonetshele, huno, lavhelesani nṱha,
thengululo yashu i khou sendela,” hezwi zwithu ndi zwi sili kha
vhathu vhanzhi vhane vha fema nahone vha vhidzelela Dzina ḽa
Murena washu ḽavhuḓi.
53 Fhedzi vhukati ha izwo zwoṱhe, a ri lwi na avho vhathu, avho
vhathu vha dinomineisheni. Vhoṱhe vho luga, vho dzudzanyea.
Vha tou vha vhashu—vha tou vha vhashumisani vhashu kha
Mafhungo maḓifha, ngauri Yesu o ri, “A hu na muthu ane a nga
ḓa kha Nṋe nga nnḓa ha musi Khotsi Anga vho mu kokodza.
Huno—huno vhoṱhe vhe Khotsi a Nṋea, vha ḓo ḓa.”
54 Ngauralo, ri tou vha na vhuḓifhinduleli fhedzi ha u zwala
Mbeu. Dziṅwe dzo wela thungo ha nḓila, dziṅwe kha mavu o
fhambanaho, dziṅwe dzo wela nahone dza bveledza zwa ḓana.
Ngauralo, ri tou vha vhazwali vhaMbeu.Mudzimundi EneAne a
I sumba musi I tshi khou wa. Huno zwino ri a rabela uri khaṅwe,
ano matsheloni, hu vhe na Mbeu ṱhukhu ine ya wela huṅwe
fhethu, ine ya ḓo ṱuṱuwedza muṅwe muthu. Huno sa ene—ene—
ene muthu…

55 U fhedzisa vhuṱanzi hanga malugana na mufumakadzi
muṱuku ane ndo vha ndi tshi khou ya u amba nga haye. Hoyu
mufumakadzi o ḓisa holwu lushie luṱuku, mutukana muṱuku,
ndi a humbulela, u yela kha fumi, miṅwaha ya fumimbili, huno
khaṅwe hu si u aluwa ho raloho, ngauri hoyu musadzi o vha
o mu hwala. Huno a mu ṋekedza. Huno zwenezwo, musi ndi
tshi khou ṋekedza thabelo u itela ṅwana, muṱhannga muṱuku a
thamuwa u bva zwanḓani zwanga huno a gidima na puḽatifomo,
ya u yela kha maḓana a furaru-ṱhanu kana vhathu vha zwigidi
zwiṋa. Huno musi vha tshi ralo, tshithu tsha u tou thoma tshe
vha vhuya vha vhona tshi tshi itiwa, mme, o dzula kha tshidulo
tsha phanḓa, a ṋoka nahone a wela henefho. Huno musidzana
muṱuku wa Muamish…
56 Ni ḓowelana naMuamish? A thi ḓivhi uri kana ni navho nnḓa
afha, mavhudzi malapfu, ndi vhathu vha u takala zwavhukuma,
nahone vho naka nahone lushaka lwavhuḓi. Ni a ḓivha,
kha vhoṱhe Vhamennonite, kana Vhaamish, na vhaṅwe, arina
rekhodo na nnthihi ya vhaswa vha si namikhwa. Vha vhidzeni sa
vha seisaho arali ni tshi khou ṱoḓa u ralo, fhedzi ri—ri na tshiṅwe
tshithu tshi no khou ṱahela miḓini yashu, tshine vha vha natsho.
A vha na rekhodo na nthihi dzikhothe, ya—ya matshilele a si
one a muswa vhukati havho. Vha alusa vhana vhavho, nga nḓila
nthihi, huno heyo ndi yone nḓila ine vha ṱuwa ngayo.
57 Huno mufumakadzi muṱuku o vha a mulidzi wa piano a
ḓivheyaho, musadzi wavhuḓi muṱuku, na malapfu, mavhudzi
matsu o dzudzanywaho nga murahu. Huno musi a tshi
lavhelesa…Zwino, o vha a Muamish, o vha a sa ḓivhi tshithu
nga Pentekoste, na nṋe zwo ḓiralo. Fhedzi musi a tshi lavhelesa
kha puḽatifomo, huno a vhona uḽa mutukanamuṱuku a tshi khou
ṱuwa, a tshi khou tshimbila u mona na afho, a imisela zwanḓa
zwawe nṱha muyani.
58 Zwino, ndi a ḓivha uri hu na vhusweleli ho kalulaho, huno
ndi a fulufhela a thi khou hoya. A—a thi muzwifhi. Huno a—a tho
ngo ralo. Arali ndi tshi khou khakha, a—a thi khou zwifha nga
khole, ndi khou zwifha nga u sa ḓivha.
59 Fhedzi uḽamusidzana o imisela zwanḓa zwawemuyani, huno
aḽa mavhudzi a ṋembelela na mahaḓa awe, huno a thoma u imba
nga ndimi dzisili. Huno o vha a tshi khou tamba luya luimbo,
“Ṅanga Khulu zwino i tsini, Yesu a pfelaho vhuṱungu.” Huno
musi a tshi thamuwa u bva afho…ndi a ḓivha uri izwi zwi pfala
sa zwi so ngo ḓoweleaho zwino. Fhedzi hoyu musidzana o vha
a sa ḓivhi tshithu nga u amba nga dzindimi, fhedzi o vha a tshi
khou imba nga ndimi dzisili, “Ṅanga Khulu zwino i tsini, Yesu
a pfelaho vhuṱungu.” Huno piano ya isa phanḓa na u tamba,
“Ṅanga Khulu zwino i tsini, Yesu a pfelaho vhuṱungu.” Zwo
luga, vho ḓadza idzo aḽeṱare, na u tsa fhasi na baḽikhoni, na fhasi
luvhanḓeni, vhathu vha tshi kho zhamba! Uḽa musidzana o ima
fhaḽa, na tshifhaṱuwo tshawe tsho sedza nṱha vhunga zwiḽa, a

tshi khou amba nga dziṅwe dzindimi; huno, piano, dzinotsi dza
nango dzi tshi kha ḓi tamba:

Ṅanga Khulu zwino i tsini,
Yesu a pfelaho vhuṱungu,
U amba mbilu dzo netaho dza ṱuṱuwedzea,
A hu na ḽiṅwe Dzina fhedzi Yesu!

60 Oo! Ndi… “Iṱo a ḽi ngo vhona, nahone nḓevhe a i ngo pfa,
zwe ra vhetshelwa zwone.” Ni a ḓivha zwine nda elekanya? Ndi
ngani ri tshi tea—ndi ngani ri tshi tea u vhuya ra ṱanganedza
tshiimeleli kana tshiṅwe tshithu tshi ḓiitaho mutendi, musi
maṱaḓulu o ḓala nga zwavhukuma, Maanḓa a vhukuma a
Mudzimu, ane a nga vhofholola muya, ane a nga ri itela tshiṅwe
tshithu? Mudzimu a ni fhaṱutshedze. Zwino, hu na zwithu
zwinzhi.

61 A tho ngo vhuya nda ni vhudza hune na nga wana heyi bugu,
ni a vhona. Bogisi ḽa Ofisi ya Poso 325, ngei Jeffersonville. Huno
arali na ṅwala, ndi ngani, vha ḓo ni rumela yone. Kana, khaṅwe,
ni dalele muṅwe wa miṱangano, vha ḓo vha vha tshi khou dzi
ṋetshedza.

62 Zwino, ndi a livhuwa zwihulu kha hetshi tshifhinga tsha
vhuḽedzani. Huno ano matsheloni ndo vha ndi tshi khou
elekanya nga tshiṱori tshiṱuku tshe nda vha ndi tshi dzulela u
tshi amba kha Vhubindudzi ha Vhanna vha Vhakriste, nga ha
Saxeo. Vhunzhi ha vhoinwi no mpfa ndi tshi tshi amba, nga ha
uri uḽa muṱhannga muṱuku o vha a sa tendi kha heyi ṱhalukanyo,
huno, ya Murena. Zwo tou ralo, ndi a kholwa, sa musi ri nazwo
kha tshikhathi tshiṅwe na tshiṅwe, ni vhona zwa vhukuma,
zwenezwo na kona u vhona u kopelwa. Huno ri khou tou tea
u tshila na izwo. Fhedzi wavhuḓi, muelekanyi o omaho nahone
muthu wa Maṅwalo u a pfesesa, ni a vhona. Zwine, riṋe, nahone
hu si na ndavha…

63 Musi Vho-Aimee Semple McPherson, musi vha tshe fhano
kha ḽifhasi, kha vhushumeli havho, vha ri hu si kale musadzi
muṅwe na muṅwe wa mureri o ambara idzo phapha, sa, ni a
ḓivha, kanamagaweni a nga ho izwo, nahone a hwala Bivhili.

64 Sokounu lavhelesa kha Billy Granham u shangoni zwino.
Fhedzi, ni a ḓivha, Billy Granham a nga si vhuye a kona u dzhia
vhuimo haṋu. Ndi nga si dzhie vhuimo ha Billy, ene a nga si dzhie
hanga. Ndi nga si dzhie haṋu, nahone ni nga si dzhie hanga.
Ni noṱhe, kha Mudzimu. Mudzimu o ni ita nga nḓila ine na
vha ngayo, u itela dziṅwe ndivho. Arali ra nga tou wana fhethu
hashu, nahone ra dzula henefho. Arali ra lingedza u ita tshiṅwe
tshithu tsho fhambanaho, zwenezwo, ni a vhona, ri kha—ri kha
fhethu ha muṅwe muthu, zwine ri tou nyadzisa tshifanyiso tsha
Mudzimu.

65 Ri dzhia vhunga Billy Granham kha shango ḽa
dinomineisheni ṋamusi, sa zwine a vha zwone, arali ra nga zwi
vhidza khaṅwe khamutambi wa bola, u na bola.
66 Zwino arali na lingedza u dzhiela bola muṅwe wa vhathu
vhaṋu, ni khou tou tshinya thimu yaṋu. Lindani muthu waṋu, ni
a vhona. Dzulelani u mu linda, thivhani vhaṅwe vhoṱhe u itela
uri a kone u gidima. Huno ri ḓo vha na kwamanyana hu si kale,
huno Yesu u ḓo vhuya, nahone zwenezwo zwoṱhe zwi ḓo fhela.
Murena a ni fhaṱutshedze.
67 Zwino ndi khou ya u amba hezwi nga ha hoyu muthu,
Saxeo. Huno ndo vha ndi nae nṱha ha hoyu muri, ni a ḓivha,
na maṱari o mu thivha u mona. Huno zwenezwo musi a tshi
tsa kha muri, a ṱuwa na Yesu. Huno nda ri, “A vha muraḓo
wa ndima ya Vhanna vha vho Ramabindu vha Mafhungo-
maḓifha O Fhelelaho.” Ngauralo arali hu na muṅwe Saxeo
hafha, matsheloni ano, ndi a kholwa ni a dzhia iyo tsheo yavhuḓi
huno na vha muraḓo wa Vhanna vha vho Ramabindu vha
Mafhungo-maḓifha O Fhelelaho.

Inwi ni ri, “Mafhungo-maḓifha O Fhelelaho?” Ee, muṋe
wanga.
68 Ndi tshone tshithu fhedzi tshine Yesu o vha a tshi ḓo
vha o funza, o vha a tshi ḓo vha Mafhungo-maḓifha o
fhelelaho. Ndi zwone. Naa izwo a si zwone? [Tshivhidzo tshi ri,
“Amen.”—Mudz.] Ngoho, ngauri O vha a Mafhungo-maḓifha o
fhelelaho. Ndi zwone. O vha a nga si Ḓilandule.
69 Fhedzi zwino ndi naMaṅwalwa a si gathi o ṅwaliwaho hafha,
a ḽiṱuku, ḽiṅwalwa ḽiṱuku ḽo ḓoweleaho, a zwi nga dzhieli fhedzi
miniti i si gathi, arali ni tshi ḓo nkonḓelela. Huno phanḓa ha
musi ri tshi ita hezwi…Zwino, kha vhuṱama hashu vhuṱuku ha
u kuvhangana, na u amba nga ha zwanḓa zwa tshivhingwi, kha
bakete, na zwiṅwe-vho, zwino kha ri tou vhethsela thungo hezwi
zwoṱhe zwino, huno ni tou humbula uri ri khou to ḓowelana.
Huno, ri ṱoḓa u dzhena zwino kha tshipiḓa tsho dzivhafhalaho
tsha Ipfi.
70 Kha ri kotamise zwifhaṱuwo zwashu zwino, vhunga ri tshi
sendela Khaḽo. Ngauri, a ri na ndugelo ya u ḓa kha Ipfi, ri songo
thoma ra amba naMuṋe waḽo, u thoma.
71 Zwifhaṱuwo zwashu zwo kotama, maṱo ashu o bonyiwa,
nahone ndi a themba uri mbilu dzashu dzo kotama na
zwifhaṱuwo zwashu. Ndi a ḓivhudzisa, musi ndi tshi takusa
maṱo anga nda lavhelesa vhathetshelesi, arali hu tshi nga vha na
muṅwe muthu hafha ane a ḓo ri, kha u imisa zwanḓa zwavho,
“Mukoma, mushumeli, kha vha nkhumbule thabeloni. Ndi na—
ndi na ṱhoḓea ṋamusi”? Mudzimu a ni fhaṱutshedze. Mudzimu a
ni fhaṱutshedze. Zwino U vhona tshanḓa tshaṋu. U a ḓivha zwire
fhasi ha tshanḓa, mbiluni yaṋu. Ngavhe A tshi zwi tendela, ndi
thabelo yanga.

72 Mudzimu a Funeaho, vhunga ri vha livhuwaho nga hetshi
tshifhaṱo tshine ro, vhana Vhau vho nyadzeaho, vha nga
kuvhangana vhoṱhe fhasi ha hafha, huno vha tou amba na u vha
na vhuṱama, u tou vha riṋe vhaṋe, vhunga ri tshi ḓi ṋekedza
kha Kristo, huno ra tama u nga sa Ene. Hune vharathu vha
vhashumeli vho dzula tsini, Murena, vhanna vhane vha a kona u
ima hafha vha ṋekedza heḽi Ipfi khwine nga maanḓa u fhira nṋe,
muḓinḓa Wau a songo fanelwaho, fhedzi zwo khetha nṋe. Huno,
Khotsi, ndi a rabela, ṋamusi, uri arali nda nga amba tshiṅwe
tshithu tshi siho kha lufuno lwa Mudzimu, uri, phanḓa ha musi
ndi tshi nga tshi amba, U ḓo vala mulomo wanga; sa zwe Wa ita
milomo ya dzi ndau, nga ḽiṅwe ḓuvha, uri dzi sa dineDaniele.
73 Khotsi, ri humbela Iwe zwino u humbula muṅwe na muṅwe,
mushumeli muṅwe na muṅwe. Huno heyi mvuseledzo ine
ya khou bvela phanḓa hafha ḓoroboni, Murena, fhasi kha
Khuvhangano dza Mudzimu, ndi a rabela, Mudzimu a funeaho,
uri U ḓo rumela mvuseledzo ya u ralo henefho uri heyi ḓorobo
yoṱhe i ḓo karuswa ngaMaanḓa aMudzimu, uri hezwi zwidakwa
zwoṱhe na vhana vha tendelekaho u mona na zwiṱaraṱa vha ḓo
ḓiswa phanḓa ha Khuluṋoni ya Mudzimu, nahone vha ḓadzwa
nga vhuḓi Hawe na nga Muya Wawe. Zwi tendele, Khotsi wa
Ṱaḓulu.
74 Huno ri rabela uri ṋamusi, uri arali hu na munna kana
musadzi, mutukana kana musidzana, we a ḓiswa kha uyu
muṱangano ano matsheloni, fhano fhasi ha tsireledzo u bva
kha mahaḓa, uri Muya Mukhethwa muhulu u ḓo dalela mbilu
dzavho nahone u ambe navho, nga nḓila ya tshiphiri. Khaṅwe
vhaṅwe vho tendelekelaho kule, vhane vho vhuya vhaU takadza,
Murena, fhedzi zwino vho ṱutshela kule; vha vhuise murahu,
Murena, ano matsheloni.
75 Huno ri rabelela ino ndima, ya Mukomana Earl na
mufumakadzi wawe, na vhaṅwe. Zwi tendele, Murena.
76 Zwino ri ṅwatekanyele Vhurotho ha Vhutshilo, musi ri tshi
vula masiaṱari a Ipfi, ngauri ri a zwi ḓivha uri Bivhili a si ya
ṱhalutshedzo yo dzumbamaho. Fhedzi, Mudzimu ha ri ṱoḓi ri tshi
ṱalutshedza Ipfi Ḽawe, Ndi Ene muṱalutshedzi wa Ene muṋe. O
ri ḽiṅwe ḓuvha, “Kha hu vhe na tshedza,” tshedza tsha vha hone.
O ri, “Musidzana tshipofu u ḓo vha muthu wa thovhela,” huno a
ralo. “Huno maḓuvhani a u fhedza Ndi ḓo shulula Muya Wanga
kha ṋama yoṱhe,” hu si na ndavha zwe shango ḽa amba, O zwi ita.
Ha ṱoḓi mu ṱalutshedzi. U ṱalutshedza Maipfi Awe Ene muṋe,
nga u ita uri A tshile na u A khwaṱhisedza u vha o raloho. Iḓa
mbiluni dzashu, Murena Yesu, nahone uri ṱalutshedze, ṋamusi,
zwithu zwine ra vha na ṱhoḓea yazwo. Ri zwi humbela nga Dzina
ḽa Yesu. Amen.
77 Zwino khaBivhili, arali ni tshi ḓo vula. Ndi a tenda a thi athu
u vha namulaedzawe nda edzisa u u dzhia nda amba khawo, une

a tho ngo vhuya nda thoma nda vhala Ipfi. Ngauri, ipfi ḽanga ḽi
ḓo kundelwa, ndi muthu. Fhedzi Ipfi Ḽawe ḽi nga si kundelwe,
U Mudzimu. Ngauralo kha ri vule zwino u tou itela ḽiṅwalwa
ḽiṱuku, huno ri khou ya u bva nga u tou yela kha furaru, miniti
ya fuiṋa, Murena a tshi funa.
78 Kha Nzumbululo zwino, ndi khou tama u vula kha ndima ya
3 ya Nzumbululo, u thoma kha ndimana ya 14. Huno ri khou
tou ṱoḓa u vhala tshipiḓa, ndi Mulaedza wa Tshikhathi tsha
Tshivhidzo tsha Laodekia. Huno ndi a tenda, nahone ndi—ndi
a humbulela uri vhunzhi ha vhathu vho ḓadzwaho nga Muya na
vhavhali vha Bivhili vha a tenda, vha nga ri amen kha hezwo,
uri ri kha Tshikhathi tsha Tshivhidzo tsha Laodekia, ngauri
itsho ndi tshikhathi tsha u fhedzisa. Thetshelesani Mulaedza wa
nyimele ya tshivhidzo nga itshi tshifhinga.

Huno kha muruṅwa wa tshivhidzo tsha…
Laodekia ṅwala; Hezwi zwithu ndi maamba Amen,
a fulufhedzeaho nahone ṱhanzi ya ngoho, musimuli wa
tsiko ya Mudzimu;

Mishumo yau Ndi a i ḓivha…zwauri hu u rothola a
u rotholi hu u fhisa a u fhisi: Ndo vha ndi tshi tou tama
khwiṋe u tshi tou rothola zwau kana u fhisa.

Ngauralo ngauri iwe u tou dudela, huno u rothola u sa
rotholi na u fhisa u sa fhisi, Ndi ḓo u pfela kule u bva
mulomoni wanga.

Ngauri iwe uri, ndo pfuma, nahone ndo anda thundu,
nahone a thi shayi tshithu; huno ngeno u sa ḓivhi uri
iwewo dzhielwa,…ua shonisa,…ua ṱungufhadza,…
u bofu, nahone u fhedzi:

Ndi a u funzedza uri u renge musuku kha nṋe wo
fhiraho kha…mulilo, uri iwe u pfume; na nguvho
tshena, uri iwe u ambadzwe, nahone uri u ṱhoni dzau
dza vhufhedzi dzi si vhonale; nahone ndi ḓolise maṱo au
nga mushonga wa maṱo, uri iwe u kone u vhona.

VhaneNda vha funa, Ndi a vha rovhedza na u vha laya:
vusa ṅungo, huno u shanduke.

Vhonani, Ndo ima muṋangoni, nahone ndi a
khokhonya: arali muṅwe muthu a pfa ipfi ḽanga, huno
a vula muṋango, Ndi ḓo dzhena khae, nahone ndi ḓo ḽa
nae, huno ene na nṋe.

Kha uyo ane a ḓo kunda Ndi ḓo mu tendela uri a
dzule na nṋe kha khuluṋoni yanga, sa vhunga na Nṋe
ndo kunda, huno ndo dzula fhasi na Khotsi anga kha
khuluṋoṅi yawe.

Uyo a na nḓevhe, nga a pfe zwine Muya wa amba na
zwivhidzo.

79 Murena a fhaṱutshedze u vhaliwa ha iḽi Ipfi. Zwino ndi khou
ṱoḓa u dzhia, lwa tshikhalanyana, ḽiṅwalwa ḽiṱuku, ḽi vhidzwaho,
Miṋango KhaMuṋango.Miṋango KhaMuṋango. Zwino heyi ndi
ya…Miṋango Kha Muṋango, ndi maipfi mararu.Miṋango Kha
Muṋango.
80 Ni nga ri kha nṋe, “Mukomana, hu na vhathu vha yelaho kha
ḓana hafha. Hu na, a u humbuli uri iḽo ḽi pfala ḽi ḽiṅwalwa ḽiṱuku,
musi phanḓa hau u na mimuya ya ḓana?”
81 Zwo luga, izwo, izwo zwi nga vha zwi zwone, ḽone—ḽone
ḽiṅwalwa ndi ḽiṱuku. Fhedzi a si muelo wa ḽiṅwalwa, zwine—
zwine zwa amba, ndi zwine zwa vha zwone. Ndi zwine—ndi
zwine ḽiṅwalwa ḽa amba, zwine zwa amba.
82 Vhunga, ndi a tenda ho vha hu Louisville, Kentucky, tshiṅwe
tshifhinga tsho fhiraho, ene—enemutukanamuṱuku o vha a nṱha
kha luvhondo, a tshi khou ita zwa u tamba na phuphu dza kale
ngei kha luvhondo, huno a gidimela kha tshiganḓo tsha fhethu
ha u vhetshela marifhi tsha fesheni ya kale. Zwo luga, tshithu
tsha u tou thoma muhumbuloni wawe, a nga wana khirimu ya
muxwatu ya khoni nga izwo. Ho vha hu namukuvhanganyi fhasi
tshiṱaraṱani, ngauralo a tshi tsela henefho tshiṱaraṱani, nga u
ṱavhanya u ya nga hune a kona u ya ngaho. Huno a ri, “U ḓo
nṋeani nga itshi tshiganḓo?”
83 Mukuvhanganyi a tshi lavhelesa, huno tsho vha tshi tshi nga
tsho ṱahala. A ri, “Ndi ḓo u ṋea doḽara.”
84 Nṋe nṋe, ho vha hu u rengisa ho leluwaho. O vha a tshi
nga tshi litshedza u itela nikele, huno zwenezwo nga u zwi
takalela, u itela uri a wane khirimu ya muxwatu, fhedzi tsho
vha tsho rengiswa nga doḽara. Mukuvhanganyi a tshi rengisa nga
doḽara dza maḓana maṱanu. Huno ho no fhela tshifhinga, a thi
ḓivhi uri tsho ya gai, tsha ya kha dziḓoḽara dza maḓana. Ni a
vhona, tshipiḓa tshiṱuku tsha bammbiri tsho vha tshi sa ḓuri,
tshipiḓa tshine ni nga si tshi dzhie tshi fhasi. Fhedzi, ho vha hu
si bammbiri ḽeḽa amba, ndi zwine zwa vha kha bammbiri, zwine
zwa amba.
85 Huno heyo ndi nḓila ine zwa vha ngayo kha u vhala Ipfi ḽa
Mudzimu. A ḽi tou vha bammbiri fhedzi, ndeme ya bammbiri,
kana muelo wa bammbiri, ndi zwe zwa ṅwaliwa ngomu kha iḽo
bammbiri. Huno ipfi ḽithihi ḽo eḓana u tshidza shango, arali ḽa
ṱanganedziwa nga yeneyo nḓila.
86 Tshiṅwe tshifhinga tsho fhiraho ho vha hu na…ndo
vhala tshiṱori tsha maḓuvha a muhulisei washu…Muṅwe vha
Phuresidenthe muhulwanesa ndi a elekanya we lushaka lwa
vhuya lwa vha nae ho vha hu—ho vha hu Lincoln. Hu si ngauri u
bva Kentucky, fhedzi ngauri o vha a muthu muhulwane. O vha
o fhurwa nga pfunzo, fhedzi naho zworalo ho vha—ho vha hu na
tshiṅwe tshithu mbiluni yawe, iṅwe ndivho.

87 Ndi—ndi a takalela muthu wa bono. Ndi a takalela vhathu
vha re na tshiṅwe tshithu tshine vha khou tshi lwela, hu si
u sokou eḓela, “Zwo luga, tshini na tshini tshine tsha ḓo itea
tshi ḓo vha tsho luga.” Oo, takuwani nahone ni tshi ṱoḓe! Huno
Lincoln ho ngo vhuya a tenda pfunzo yawe ya ima kha nḓila;
o vha a na tshiṅwe tshithu tshine a nga ita. Ndi elekanya uri
Mukriste muṅwe namuṅwe u tea u vha nga yeneyo nḓila, wanani
ndivho yaṋu huno ni ye u i ita.
88 Muraḓo muṅwe na muṅwe wa ino ndima, hu si, “Zwo luga,
ri a vha na vhuragane luthihi nga ṅwedzi,” hezwo a si zwone,
“kana luthihi Mugivhela muṅwe na muṅwe.” Ivhani na ndivho
vhutshiloni, tshiṅwe tshithu tshine na khou ya u ita. Kha ri ralo.
Mudzimu o ni vheya fhano; itani tshiṅwe tshithu nga hazwo,
muraḓo muṅwe na muṅwe wa tshivhidzo tshiṅwe na tshiṅwe.
Hu namvuseledzo ḓoroboni. Heyomvuseledzo i afho lwa ndivho.
Kha ri wane tshiṅwe tshithu khayo. Kha ri ite tshiṅwe tshithu
nga hayo.
89 Vho. Lincoln. Ho vha hu na muthu ane…muṱhannga
muṱuku, o—o vha a nndwani, huno—huno o vha a—huno o vha a
goswi, tsha u tou thoma. Huno nga tshifhinga tsha mushumo, a—
a—a shavha kha vhuimo hawe; huno vha wana tshiṅwe tshithu
tshi hanedzanaho nae, lwe o vha a tshi khou tea u thuntshiwa.
Huno, oo, a…zwo vha zwo vhifha. Huno muṱhannga muṱuku
a mu funa zwihulu, a ya kha Vho. Lincoln, u wana khangwelo.
O vha a Muphuresidenthe nga hetsho tshifhinga, ngei United
States hafha, huno ngauralo a ya khae u itela khangwelo.
90 Huno a ri khae, musi a tshi khou bva kha gariki yawe; huno
Vho. Lincoln, mulapfu, wa ndebvu, a nga ho wa tshipembe,
musekene. Huno a ri, “Vho. Lincoln, hu na mutukana ane a
khou ya u fa, maḓuvha mavhili u bva zwino, u khou ya u
thuntshiwa, ngauri o shavha nga tshifhinga tsha nndwa.” Huno
a ri, “Vho. Lincoln, uyo mutukana a si mutukana muvhi. Fhedzi
uḽa u thuntshwa hoṱhe nga tshigidi, na—na vhathu vha tshi khou
lovha, o vha a namazhuluzhulu. Huno o vha o tshenuwa zwihulu,
lune, a imisa zwanḓa zwawe nahone a thoma u zhamba.” A
gidima, a ri, “Ndo ḓivha mutukana.” A ri, “Vho. Lincoln, dzina
ḽau fhedzi kha tshipiḓa tsha bammbiri ḽi nga mu phulusa. Naa u
ḓo zwi ita?”
91 Zwo tou ralo, heyi wa Mukriste, a saina bammbiri nga
u ṱavhanya, “Khangwelo, Nnyi-na-nnyi.” A saina dzina ḽawe,
“AbrahamLincoln,MuphuresidenthewaUnited States.”
92 A humela murahu murumiwa u ya nga hune a kona. Huno a
gidimela seḽeni, a ri, “Wo vhofholowa! Wo vhofholowa! Afha ndi
ya Vho. Lincoln, tsaino ya Vho. Lincoln.Wo vhofholowa!”
93 A ri, “Ndi ngani u tshi ḓa u nnyefula, u tshi ḓivha uri ndi
khou fa matshelo?” A ri, “Bvisela izwo kule na afha, u khou tou
nnyefula fhedzi.” Huno a si zwi ṱanganedze. A ri, “Hai, a—a thi

zwi ṱoḓi.” A ri, “U khou tou tamba…” A ri, “Arali izwo ho
vha hu—hu Muphuresidenthe,” a ri, “ḽo vha ḽi tshi ḓo vha na—
na phugaṱhalu, nahone ḽo vha ḽi tshi ḓo vha na bammbiri ḽawe
ḽa khwiṋe.”

A ri, “Fhedzi ndi tsaino yawe!”
94 A ri, “Ndi ḓo ḓivha hani tsaino yawe?” A ri, “U khou tou
nnyefula, u khou lingedza uri ndi ḓipfe ndi wavhuḓi.” Huno
a thoma u zhamba, a rembulusa muṱana wawe. Mutukana a
thuntshiwa matsheloni a tevhelaho.
95 Zwenezwo murahu ha musi mutukana o lovha, na dzina
ḽa Muphuresidenthe kha itshi tshipiḓa tsha bammbiri, ḽa u ri
o hangwelwa, zwenezwo mini? Huno vha zwi isa kha federaḽa
khothe. Huno afha ndi tsheo ya khothe ya federaḽa, ine ya
vha amba dzi fhele ya khothe dzashu dzoṱhe. Zwine vha amba
tshiṅwe tshifhinga, ari takaleli tsheo dzavho, fhedzi ri tea u
dzula ngazwo naho zwo ḓiralo, ni a vhona, ngauri hezwo ndi
zwone magumo. Hezwo ndi zwone amba dzi fhele. Zwino, yo
amba heyi tsheo, “Khangwelo a si khangwelo nnḓani ha musi
yo ṱanganedziwa sa khangwelo.”
96 Huno heyo ndi yone nḓila ine Ipfi ḽa Mudzimu ḽa vha ngayo.
Ndi khangwelo arali Yo ṱanganedziwa sa khangwelo. Huno Ndi
Ipfi ḽa Mudzimu, Ndi maanḓa a Mudzimu, kha havho vhane vha
ḓo Zwi tenda nahone vha Zwi ṱanganedza.
97 Hu si na ndavha, uri ni khou lavhelesa Khazwo, nahone na
ri, “Oo, izwo zwo ṱanganana, ho vha na ṱhalutshedzo dzamiḽioni,
na zwoṱhe izwo.” Zwi nga vha izwo khamuṅwemuthu.
98 Fhedzi, kha nṋe, Ḽi kha ḓi vha Ipfi ḽa Mudzimu, “Yesu Kristo
a sa shanduki mulovha, ṋamusi, na lini na lini.” O vhofhea u
dzula nga iḽo Ipfi.
99 Zwino U khou tea u haṱula tshivhidzo, ḽiṅwe ḓuvha. Huno
arali A tshi haṱula nga tshivhidzo tsha Katoḽika, tshine vha ri
U ḓo ralo, zwenezwo ndi tshifhio tsha zwivhidzo zwa Katoḽika
tshine A ḓo haṱula ngatsho? Vho fhambana vhoṱhe. Arali A tshi
haṱula nga Vhamethodisi, vhoinwi Mabaphuthisi o laṱwa. Arali
A tshi haṱula ngaVhapentekostaḽa, vhoinwi noṱhe no no laṱwa.
100 Fhedzi Ha nga tshi haṱuli nga tshivhidzo. Bivhili yo ri,
“U ḓo haṱula shango nga Yesu Kristo, huno Kristo ndi Ipfi.”
Ngauralo ni a vhona uri a ri na tsha u ḓi imelela ngatsho, ndi
Ipfi ḽa Mudzimu, ḽine Ene ari haṱula; huno hu si na ndavha uri
zwo ṱukufhala hani, ipfi ḽithihi ndi ḽa vhundeme kha Hezwi,
Nzumbululo 22:18 yo ralo.
101 Tsha u thoma, ndi ḓo thoma kha Genesi. Mudzimu o ṋea
lushaka lwa muthu Ipfi Ḽawe, u vha tsireledza kha lufu, tshivhi,
na maṱungu, kana tshinyalo iṅwe na iṅwe. Tshaini, ya Maipfi
Awe. “Iwe u so ngo kwama hoyu muri ufhio-fhio, ngauri, ḓuvha
ḽine wa ḽa, ḽeneḽo ḓuvha u ḓo fa.” Huno tshaini ndi ya khwiṋesa

he ya ṱumiwa i si khwaṱhese. Huno mimuya yashu i khou
kokodzwa nṱha ha hele, ro farelela heyi tshaini; tumulani iṅwe
yadzo, ndi zwezwo fhedzi zwine na tou tea u ita. Efa ho ngo
khwasha mutaladzi, o khwasha Ipfi, nga Saṱhane. Hezwo ho vha
u ranga ha Bugu.
102 Vhukati ha Bugu hu ḓa Yesu, huno a ri, “Muthu ha nga
tshili nga vhurotho fhedzi, fhedzi nga Ipfi ḽiṅwe na ḽiṅwe.” Hu si
tshipiḓa tshao, ḽiṅwe afha na fhaḽa, fhedzi, “Ipfi ḽiṅwe na ḽiṅwe
ḽine ḽa bva mulomoni waMudzimu.”
103 Musi O lovha, a vuwa, nahone a ya Ṱaḓulu, huno a vhuya
murahu nahone a fha Yohane…zwe A amba fhaḽa murahu ha
mvuwo Yawe. A ri, “Zwi ḓo vha hani…” A ri, “Hu ḓo itea mini
kha uyumuthu?”
104 Yesu o ri, “Zwi ḓo vha mini kha inwi arali a isa phanḓa u
swika Ndi tshi vhuya?” A sa ḓivhi kokotolo uri vhutshilo hawe
vhu ḓo vha hani, fhedzi vhushumeli hawe hu ḓo ya phanḓa. Huno
A mu takulela nṱha, kha Nzumbululo ndima ya 4, huno a mu
sumbedza zwithu zwoṱhe zwe zwa vha zwi tshi khou tea u ḓa,
zwine ra khou tshila khazwo, na kha ḽino ḽiṅwalwa ṋamusi.
105 Huno zwenezwo kha ndima ya 22, ndima ya u fhedzisela,
ndimana ya 18, O ri, “Nnyi na nnyi ane a ḓo ṱusa Ipfi ḽithihi
kha ino Bugu, kana a engedza ipfi ḽithihi Khayo, tshipiḓa tshawe
tshi ḓo ṱuswa kha Bugu ya Vhutshilo.” Ni a vhona? Ngauralo ri a
tenda urimuthu u tshila nga Ipfi ḽiṅwe na ḽiṅwe ḽaMudzimu.Ndi
a zwi tenda nahone ndi a zwi ḓivha uri ndi ngoho. Zwo ṱukufhala
hani, a zwi na ndavha. Zwi tou dzhia ipfi ḽithihi, u zwi ita.
106 Ndi elekanya nga u ṱukufhala na u vhonala zwi si zwa ndeme,
ndi tshi vhona uri vhunzhi ha khonani dzanga dza Canada dzo
dzulaho afha. Ndi a elelwa ndo vha ndi Canada musi Khosi
George…Ene we nda vha na tshikhala tsha u ya u mu rabelela,
musi o fhodziwa, a na vhulwadze ha maluvhi; o vha a tshi khou
tambula ḽia ḓuvha, nga vhulwadze ha maluvhi, huno o vha a
na thaidzo ya thumbuni hafhu, ṅwatela; sa musi vhunzhi ha
vhoinwi Makhanada ni tshi zwi ḓivha, na Maamerika, nao-vho.
Fhedzi u mu vhona a tshi fhira nga afho, o dzula kha iḽa gariki,
o—o vha a khosi. O ḓifara sa khosi. Khosikadzi yawe yavhuḓi yo
dzula henefho tsini hawe, nga tshiambaro tshawe tsha lutombo,
nahone musi a tshi tsa na zwiṱaraṱa.
107 Huno khonani yanga, na nṋe, ro vha ro ima roṱhe. Hunomusi
iyo gariki i tshi fhira, a rembulusa ṱhoho yawe nahone a thoma
u lila. Nda vheya tshanḓa tshanga kha shaḓa ḽawe, huno nda ri,
“Thaidzo ndi mini?”
108 Huno a ri, “Mukomana Branham, fhaḽa hu fhira khosi yanga
na khosikadzi yawe.” Zwo luga, ndo—ndo kona u livhuwa izwo.
109 Ngauralo nda elekanya, “Arali Mukhanada, fhasi ha
vhurangaphanḓa ha muvhuso, hu si vhurangaphanḓa ha
muvhuso, fhedzi na vhurangaphanḓa ha muvhuso, ha England,

huno nga u tou fhira ha khosi, zwa ita uri Mukhanada a lile,
nahone a rembuluse ṱhoho yawe huno a lila, zwi ḓo vha hanimusi
ri tshi vhona Khosi yashu?” Huno u elekanya ngazwo, tshipiḓa
tshashu tshi ḓo vha tsha Khosikadzi.
110 Vhana vhoṱhe vho vha vho bviswa zwikoloni, vhana vhaṱuku,
vho vha vho ṋewa ṱhukhu, fulaga ya Mabritish. Fulaga ya
Canada i vhidziwa tshiṅwe tshithu-vho. Mukomana Fred, fulaga
ya Canada i vhidziwa u pfi mini? [Mukomana Fred Sothmann
u ri, “Union Jack.”—Mudz.] Union Jack. Fhedzi vha vha ṋea
ṱhukhu, fulaga ya Mabritish, u itela u fhefheḓisa. Huno musi
khosi i tshi fhira, vhoṱhe vhaṱuku vha a ima, vha fhefheḓisa
yavho—yavho fulaga ṱhukhu, nahone vha tshi khou huwelela kha
khosi. Huno—huno ho vha hu na dzibennde dzi tshi khou tamba,
MudzimuTshidzaKhosi, musi a tshi tshimbila tshiṱaraṱani.
111 Oo, arali na nga tou wana…Na tou wana mbonalo ya zwine
zwa khou ya u vha nga mvuwo ngei!
112 Huno musi vho laedziwa, vhathu vhaṱuku, u humela murahu
tshikoloni musi wone—wone mufolo wo fhela. Huno, vhathu
vhaṱuku vha tshi khou humela murahu, tshiṅwe tshikolo tsha
ṱahedza musidzana muṱuku. Huno vha ya huṅwe na huṅwe,
u wana musidzana muṱuku, nṱha na fhasi na zwiṱaraṱa.
Huno, mafheleloni, murahu ha pala ya theḽegirafu, ho vha
ho ima muṱuku, muṱuku zwavhukuma, lutshetshe, musidzana
mupfufhi, a tshi khou lila ngambilu yawe yoṱhe.
113 Zwo luga, mudededzi a mu takula nahone…[A hu na
tshithu kha theiphi—Mudz.] “Thaidzo ndi mini? Naa a ungo
vhona khosi?”

Ene a ri, “Ee, khosi ndo i vhona.”
A ri, “Naa—naa a u ngo fhefheḓisa fulaga yau?”
Ene a ri, “Ee, ndo—ndo fhefheḓisa fulaga yanga.”
Ene a ri, “Zwo luga, zwenezwo, ndi nga mini u tshi

khou lila?”
114 Ene a ri, “U ya vhona, mudededzi, ndo ṱukufhala zwihulu,
vhaṅwe vho vha vho ima phanḓa hanga, vho vha vha
vhahulwane. Huno nda fhefheḓisa fulaga yanga, fhedzi ho ngo
i vhona.” Huno o vha o dinalea ngazwo. Zwo luga, hoyo hu nga
vha hu iḽa Khosi George a so ngo vhona uyo ṅwana muṱuku, nga
tshiimo. A nga vha a so ngo vhona mbilu yawe ya u funa shango
ḽawe, na uri o ḓipfisa hani ngae. O vha amupfufhi ngamaanḓa.
115 Fhedzi a zwo ngo tou ralo nga Khosi yashu! Oo, zwithu zwa
fhasi zwine zwa vha zwiṱuku zwine ra ita, U ya zwi vhona. Huno
u ya ḓivha zwithu zwithihi na ngelekanyo dzi re mbiluni dzashu,
tshiṅwe na tshiṅwe tshine ra ita, tshi nga vha tshiṱuku hani.
Huno ri Mu shumela hani? Musi ri tshi shumelana. Arali ndi sa
ni funi, ndi nga Mu funa hani? Ni a vhona? “Sa musi no ita kha
avha vhaṱuku Vhanga, no zwi ita khaNṋe.” Ni a vhona?

116 Ndi—ndi zwithu zwiṱuku zwine ri si zwi ite, tshiṅwe
tshifhinga, zwine zwa kwasha tshaini yoṱhe, ni a vhona, huno
kha ri vhofholowe, ri humbulesa nga dinomineisheni, nahone ra
hangwa nga hezwi zwithu zwiṱuku zwine zwa tou vha zwone—
zwone zwithu zwa ndeme. Tshiṅwe na tshiṅwe, Ipfi ḽiṅwe na
ḽiṅwe ḽaMudzimu, ndi ḽa ndeme. A hu na na ḽiṅwe Ḽao ḽine ḽa tea
u siiwa murahu. Ri khou tea u dzhia Ipfi ḽiṅwe na ḽiṅwe Ḽazwo,
nga nḓila ye Ḽa ṅwaliwa ngayo.
117 “Ndo ima muṋangoni,” Yesu o ralo, kha Tshikhathi tsha
Laodekia, “nahone u ya khokhonya.” Naa no zwi dzhiela nzhele,
tshikhathi tsha tshivhidzo tshi tshoṱhe tshe A bviselwa nnḓa ha
tshivhidzo Tshawe? Zwiṅwe zwikhathi zwoṱhe zwa tshivhidzo,
O vha a nga ngomu ha tshivhidzo. Kha Vhamethodisi, na
Vhaḽuṱere, na vhaṅwe, O vha a nga ngomu, tshivhidzoni. Fhedzi
hafha U nga nnḓa, maitele ashu na zwiṅwe zwoMu bvisela nnḓa
ha tshivhidzo. Fhedzi O ima nnḓa afho, u kha ḓi khokhonya,
“Uyo ane a ḓo pfa nahone a vula muṋango, Ndi ḓo dzhena nae,
nda ḽa nae, nahone nda mu fha phodzo ya maṱo awe, na—na
zwiambaro, nahone nda mu fha lupfumo lwa Ṱaḓulu; uyo ane a
ḓo Mpfa ndi tshi khou khokhonya.”
118 Ndo elekanya uri ndi nga humbula nga dzina ḽa muoli
we a ola tshiḽa tshifanyiso, a pennda tshifanyiso, zwavhuḓi-
vhuḓi, tsha muṋango. Musi ene…Ni a ḓivha, zwifanyiso zwoṱhe
zwihulu zwi ranga u fhira nga kha mutalo, kana, holo ya
vhasasaladzi, phanḓa ha musi tshi tshi ṋembeledziwa kha Holo
ya u Ḓivhea. Tshiḽa tsho penndiwaho zwavhukuma zwino tshi ḓo
ḓura doḽara dza miḽioni.
119 Fhedzi, ni a vhona, zwi tou nga Tshivhidzo, tshi tea u fhira
kha holo ya vhasasaladzi. Ri fhira nga henefho. Ni khou ya u
vhidziwa “vhavhumbuluwi-vhakhethwa,” ni khou ya u vhidziwa
tshiṅwe na tshiṅwe. Fhedzi arali na nga tou vhulunga vhuimo
haṋu kha Kristo, zwenezwo ḽiṅwe ḓuvha U ḓo ri isa kha Holo ya
u Ḓivhea. Fhedzi tsha u ranga ri khou tea u imela u sasaladzwa.
Hafho ndi hone hune vhuṱuku hashu ra ima, henefho ndi hone
hune zwa sumbedza. “Uyo ane a si imele thovhedzo ndi ṅwana
o ḓaho nnḓa ha mbingano, huno hu si ṅwana wa Mudzimu.”
Hu si na ndavha uri o vha muraḓo wa tshivhidzo lungana, na
tshiṅwe na tshiṅwe tshe a ita, u kha ḓi vha o ralo, arali a nga si
imele thovhedzo, o ḓa nnḓa ha mbingano, huno a si ṅwana wa
vhukuma wa Mudzimu. Fhedzi wa vhukuma, ṅwana wa ngoho
wa Mudzimu ha na ndavha na zwine shango ḽa amba, tshiṅwe
na tshiṅwe ndi tsha vhuvhili. O vheya muhumbulo wawe kha
Kristo, huno izwo zwi a ḽi khunyeledza. Ee. Tshini na tshini
tshine Kristo a amba uri a ite, u ḓo tshi ita. Huṅwe na huṅwe
hune Ngwana ya ya, vha Nae, huṅwe na huṅwe. Huno zwino ni
vhona u vhonalaHawe, VhuhoneHawe, na zwineA ita. U dzulela
u vha na vhathu Vhawe, Muselwa Wawe. U khou mu ambisa.
Ḽiṅwe ḓuvha hu khou ya u vha na Tshilalelo TshaMunyanya.

120 Huno hoyu mutsila, zwo ḓiralo, musi tshi tshi ya kha
vhasasaladzi, tshigwada tsha vhasasaladzi tsha kuvhanga u
mona na hoyu mutsila. A thi humbuli dzina ḽawe. Ndi khou
lingedza u humbula nga Michelangelo, fhedzi o vha a muvhaḓi
wa tshifanyiso tsha Mushe. Fhedzi a thi humbuli dzina ḽawe.
Fhedzi, zwo ḓiralo, o ri, “Tshifanyiso tshau ndi tsha khwiṋesa,”
a ri, “A hu na tshithu tshine ndi nga amba ndi tshi hanedzanaho
na tshifanyiso.” A ri, “Ngauri, O fara luvhone tshanḓani Tshawe,
zwi sumbedza uri O ḓa, nae-vho, swiswini ḽa vhusiku.” A ri,
“Huno zwenezwo U muṋangoni, na ṱhoho Yawe, nḓevhe Yawe,
ngauralo Ha nga koni u…ivhani na vhuṱanzi uri ni si pfukwe
nga mbidzo ya ndeme. U na nḓevhe Yawe ro rembulutshela
muṋangoni, nahoneU khou khokhonya a tshi dzulamuṋangoni.”
A ri, “Fhedzi, u a ḓivha, muṋewanga, hu na tshithu tshithihi tshe
wa hangwa kha tshifanyiso tshau.”
121 Huno mutsila, zwo mu dzhiela tshifhinga tshilapfu u tshi
pennda, a ri, “Ndimini itsho tshe nda hangwa,muṋewanga?”
122 A ri, “Hu si na ndavha uri O khokhonya lungana, ni a vhona,
wo hangwa u vheya loko khawo. A hu na loko kha muṋango.”
Arali na nga tou lavhelesamuṋango, a hu na loko khawo.
123 “Oo,”mutsila a ri, “Ndo tshi penndisa zwenezwo. Ni a vhona,
muṋe wanga,” a ri, “ḽoko i nga ngomu. Ndi inwi ane na vula
muṋango. Ni vula muṋango.”
124 Oo, ndi ngani muthu a tshi khokhonya kha muṋango wa
muṅwe muthu? U khou lingedza u dzhena. U khou lingedza
u dzhena ngomu. Khaṅwe u na tshiṅwe tshithu tshine a khou
ṱoḓou ni vhudza kana u tshi amba na inwi. U na mulaedza
waṋu. Huno heyo ndi yone mbuno vhathu vha tshi khokhonya
muṋangoni wa muṅwe. Vha na iṅwe mbuno ya u zwi ita. Izwo
zwi nga si itee hu si na dziṅwe mbuno. Ni nga siye nḓuni ya
muṅwe muthu nga nnḓa ha musi ni na dziṅwe mbuno dza u
ya; arali hu si na tshiṅwe tshithu-vho, tsha u dala, mu iseleni
mulaedza, kana tshiṅwe tshithu. Hu na dziṅwe mbuno dza u ri
muthu a ye a khokhonye khamuṋangowamuṅwemuthu.
125 Huṅwe na huṅwe hu re na mbudziso, hu tea u vha na
phindulo. Hu nga si vhe nambudziso hu si na phindulo. Ngauralo
ndi zwine ra sedza khazwo kha Bivhili, hedzi mbudziso dza
ḓuvha, Bivhili i tea u dzi fhindula. HunoKristo ndi iyo Phindulo.
126 Zwino, vhathu vhanzhi vha ndeme vho khokhonya kha
mahothi, fhasi nga tshifhinga tsha vhutshilo, huno vhanzhi
vho khokhonya kha zwifhinga zwo fhiraho; huno henefho nga
khonadzeo, zwifhinga zwi tshi bvela phanḓa, hu ḓo vha na
vhanzhi, vhathu vha ndeme.
127 Zwino, tshithu tsha u thoma, khamusi, arali muṅwe muthu
o khokhonya muṋangoni waṋu, arali ni tshi nga kona, no vha ni
tshi nga dodoma na kokodza khetheni, u vhona uri ndi nnyi.

128 Arali no farekanea, vhunga ri tshi amba nga u ralo ṋamusi,
“Ndo farekanea nga maanḓa u ya tshivhidzoni; u farekanea nga
maanḓa u ita hezwi. Huno, ni a ḓivha, tshivhidzo tshanga a tshi
tendi kha hezwo zwithu zwa u ralo.” Huno, ni a vhona, ri tou vha
ri nnḓa ha nḓisedzo ya zwiḽiwa, tshiṅwe tshifhinga, zwa Ipfi.
129 Fhedzi ni kokodzela khetheni murahu, zwenezwo ni ṱoḓa u
vhona uri ndi nnyi o imaho henefho. Huno arali a muthu wa
ndeme, nga u ṱavhanya ni gidimela muṋangoni.
130 Zwino kha ri humele murahu zwiṱukunyana, huno ri dzhie
vhathu vha si gathi vhe vha khokhonya. Kha ri humele murahu
ri humbule nga ha Farao ngei Egipita, miṅwaha ya maḓana
manzhi yo fhiraho. Mini-ha arali—arali Farao, khosi ya Egipita,
a ḓa fhasi kha nnḓu ya mulanda? Huno hoyu mulanda o vha a
sa anḓani na Farao, huno o vha a sa tendi kha milayo yawe,
huno a tshi hanedzana nae. Huno—huno, fhedzi henefho hu
ima Farao, o ima muṋangoni wa—wa muforomi wa zwidina
kana musuki wa matope, vhunga ri tshi vha vhidza nga u
ralo, fhasi ngei Egipita. Huno a kokodzela khetheni ḽawe
murahu, huno henefho ho ima Farao wa maanḓa muṋangoni.
Huno u khokhonya; a tshi ṅwethuwa. [Mukomana Branham u
khokhonya kha tshiṅwe tshithu—Mudz.] Mulandu, uyo mulanda
o vha a tshi ḓo vula muṋango, huno a ri, “Dzhena, Faraomuhulu,
ngavhe mulanda wau a ḓiṱukufhadzaho a tshi wana vhuthu
phanḓa ha tshifhaṱuwo tshau. Arali hu na tshiṅwe tshithu
ngomu hambondo dzanga, ndi tou fana na phuli kanzhi kha iwe,
Farao. Wo nkhulisa nṱha ha vha lushaka lwanga. Wo ḓa nḓuni
yanga, ngeno ndi tshisiwana. U nndalela fhedzi mahosi na—na
vhaṱhomphei, na vhathu vha ndeme. Huno nṋe a thi wa ndeme.
Fhedzi wo—wo dalela, wo nkhulisa, Farao. Ndi zwifhio zwine
mulanda wau a ḓiṱukufhadzaho a ḓo ita?” Zwi si na ndavha
zwine Farao a ḓo humbela, na vhutshilo hawe, o vha a tshi ḓo
vhu ṋea. Ngoho. Ndi khuliso.
131 Kana, ni ri sa tsumbo, mufu Adolf Hitler, musi o vha a
Muhulwane wa Germany. Mini-ha arali o tsa fhasi nḓuni ya
swole? Na itsho tshigwada tsha maswole a vha Nazi o gammba u
mona, huno, tshithu tsha u thoma ni a ḓivha, mulandu, muṅwe
muthu a khokhonya kha muṋango. Huno swole ḽiṱuku ḽa ri, “Ah,
ndi pfa ndi si wavhuḓi haya matsheloni! Mufumakadzi, vha
vhudzeni vha ṱuwe.”
132 Huno a dodomela muṋangoni, huno a kokodzela khetheni
murahu.Huno a ri, “Munna!Munna, i ḓani, nga u ṱavhanya!”

“Thaidzo ndi mini? Ndi nnyi o imaho henefho?”
“Hitler, MuhulwanewaGermany!” Yawee, nṋe nṋe!

133 Iḽo swole ḽiṱuku ḽa fhufhela nṱha, ḽa ambara zwiambaro
zwaḽo, nga u ṱavhanyana, ḽa ima nga mukhwa wa maswole. Ḽa
tshimbilela muṋangoni, ḽa khinulula muṋango, hanone ḽa vula
muṋango, huno ḽa ri, “Kha luvhiwe Hitler!” Ni a vhona, o vha a

munna muhulu, maḓuvha awe nge Germany. “Ndi zwifhio zwine
nda nga ita?”
134 Arali a ri, “Iyani ni fhufhe kha luwa nnḓa hafho,” o vha a
tshi ḓo zwi ita. Mulandu? A hu tshe na, a hu na muthu wa ndeme
Germany, nga maḓuvha a Nazis, u fhira zwe Adolf Hitler a vha.
O vha a munna muhulwane. Huno a…Huno, khuliso-ḓe, musi a
tshi dalela vhalangammbi na vhanna vhahulu, fhedzi khoyu kha
tshitupu tsha muṋango wa uyu muthu muṱuku! Yawee, zwi ḓo
vha khuliso vhukuma khae.
135 Zwo ralo, zwino, mini-ha nga ha Flagstaff? Ri ḓo
zwi ḓisa tsini hayani. Mini-ha arali aya masiari, uri—uri
Muphuresidenthe washu, Vho. Johnson, L. B. Johnson, mini-ha
arali a tshi ḓo tsa kha bufho, nnḓa hafha huṅwe fhethu? Zwino
ri tou vha kha kiḽasi nthihi ya vhathu. Ri vhashai roṱhe. Khaṅwe
muṅwe u na mushumo wa khwiṋe zwiṱuku, khaṅwe nnḓu ya
khwiṋe zwiṱuku, fhedzi, nga murahu ha zwoṱhe, ri tou vha
vhathu. Fhedzi mini-ha arali a ḓa fhasi nḓuni yaṋu fhasi hafha,
khaṅwe vha fhasisa vhashu, huno a khokhonya kha muṋango;
huno na ya muṋangoni, huno hafha ho ima Phuresidennde L. B.
Johnson? Mulandu, zwo vha zwi tshi ḓo vha khuliso khulwane.
Ni nga ḓi hanedzana nae, kha poḽotiki. Fhedzi ni ḓo vha muthu
o huliswaho, u vha na Muphuresidenthe wa ḽa United States
vho ima muṋangoni waṋu. Ndi nnyi inwi kana nṋe ndi nnyi?
Huno henefho ho ima Lyndon Johnson muṋangoni waṋu! Naho
ni tshi nga vha Socialist kana Republican, kana u fhambana
nae lwa maela dza miḽioni, fhedzi naho zwo ralo zwi ḓo vha
khuliso.
136 Ni a ḓivha ndi mini? Ngauri no ṋekedzwa iyi khuliso,
mulandu, theḽevishini i ḓo zwi sumbedza madekwana a ṋamusi.
Zwa vhukuma, gurannḓa matshelo dzi ḓo zwi ita ṱhoho dza
mafhungo, ngomu hafha kha gurannḓa ya Flagstaff, uri, “John
Doe. Muphuresidenthe wa ḽa United States o fhufhela Flagstaff
mulovha, a so ngo vhidzwa, o sokou tsa fhasi, a so ngo vhuya a
vhidzwa, huno a khokhonya” muṋangoni waṋu. Ḓiṱukufhadza!
Uyo Muphuresidenthe u ḓo vha na dzina ḽa u vha muthu wa u
ḓiṱukufhadza, vhunga a muhulu sa zwine a vha zwone, u ḓa nga
yanga kana muṋangoni waṋu; a ri tshithu, zwenezwo a ḓa fhasi
a amba na riṋe.
137 Mulandu, naa ni nga tshimbila fhasi zwiṱaraṱani, huno na ri,
“Ee, ndi nṋemuthu. Muphuresidenthe o nndalela.”
138 “Imani no dzika, litshani ndi ni wanele yaṋu—mbonalo yaṋu.
Lavhelesani tswititi kha nṋe. Zwino ni lavhelesa hani musi ni
tshi ṱutshela kule?”Ni ḓo vhamuthuwa ndeme. Zwo tou ralo.
139 Zwi nga vha hani arali khosikadzi ya England ya ḓa, naho
ni si ho fhasi ha muvhuso wawe? Fhedzi zwi ḓo vha khuliso kha
vhaṅwe vha vhoinwi vhasadzi u takadza khosikadzi ya England,
naho ni si ho fhasi ha muvhuso wawe. Fhedzi, zwo ḓi ralo ene

u muthu muhulu, u khosikadzi khulwanesa kha shango, nga
tshino tshifhinga. Ngoho-ngoho, o tou ralo, hokwo ndi kuambele
kwa poḽitiki. Fhedzi arali a ni humbela nga ha dziṅwe juweḽari
ṱhukhu kha luvhondo lwaṋu, dzine na dzi dzhiela nṱha nga
maanḓa, ni nga mu fha. Zwi ḓo vha ṱhonifho uri inwi ni zwi ite.
Zwo tou ralo, u khosikadzi ya England.
140 Huno ni ḓo huliswa, nga Muphuresidenthe. Huno muṅwe
na muṅwe u ḓo amba nga ha u ḓiṱukufhadza ha khosikadzi ya
England, u fhufhela huṅwe u ya u vhona muṅwe musadzi ngei
Flagstaff, muthu-zwawe muṱuku. Huno mabammbiri a nga zwi
hwala, nahone mafhungo a nga zwi anḓadza.
141 Fhedzi, ni a ḓivha,Muthuwa ndemesawa tshifhinga tshoṱhe,
Yesu Kristo, u ya khokhonya kha miṋango yashu. Huno O
landuliwa, a fhiraho dzikhosi dzoṱhe na vhavhusi vhe vha vhuya
vha vha hone. Izwo ndi zwone. Huno ni nga Mu ṱanganedza na
ya nnḓa na amba tshiṅwe tshithu nga hazwo, shango ḽa nnḓa ḽi
ḓo sea phanḓa haaṋu. A hu namafhungo ane a khou itea…
142 Ndi nnyi ane a nga ḓa nḓuni yaṋu, ane a fhira Yesu Kristo?
Ndi nnyi ane a nga khokhonya muṋangoni waṋu, a fhiraho Yesu
Kristo? Ndi nnyi ane a nga ita izwo? Murwa wa Mudzimu, ndi
nnyi ane a nga khokhonya nḓuni yaṋu, ndi nnyi ane a nga vha
wa ndeme zwavhukuma? Huno fhedzi U ya khokhonya, ḓuvha
murahu na ḓuvha. Huno arali na vhuya na Mu ṱanganedza, ni
vhidzwa mpengo. Ngauralo, ni a vhona uri shango ḽi ḓivha vhaḽo
hani? Izwo ndi zwone. Fhedzi zwino A nga si ḓe nga nnḓa ha
musi A na mbuno ya u ḓa.
143 Huno ni elekanya uri u ḓiṱukufhadza ha Muphuresidenthe
Johnson, kana khosikadzi ya England, kana muthu muṅwe na
muṅwe muhulwane, uri zwi nga sumbedzwa hani, nga ha u
ḓiṱukufhadza ha muthu muhulwane wa ndeme a tshi khokhonya
muṋangoni waṋu!
144 Mini-ha nga ha u ḓiṱukufhadza ha Murwa wa Mudzimu? Ri
vho nnyi fhedzi vhaitazwivhi, vho tshikafhalaho, “ro bebelwa
tshivhini, ra vhumbwa kha vhuvhi, ro ḓa shangoni ri tshi amba
mazwifhi?” Huno zwino Murwa wa Mudzimu u ḓo ḓa nahone a
khokhonya kha muṋango washu.
145 Zwino, khosikadzi ya England a nga ni humbela thuso. A nga
dzhia tshiṅwe tshithu tshaṋu. Ngauralo Muphuresidenthe a nga
ralo, a nga ni humbela uri ni ite zwithu zwine no vha ni sa ṱoḓi
u zwi ita. A nga ni humbela lupfumo lwe na vha ni sa ṱoḓi u lu
litshedza, nahone zwine a lu nga ambi tshithu, khae.
146 Fhedzi Yesu u khou ḓisa tshiṅwe tshithu kha inwi musi A
tshi khokhonya. U khou ḓisa khangwelo. Ni so ngo i landula.
Ngauri, sa musi zwo lingululwa khothe yashu hafha, zwenezwo
zwi ḓo ralo Muvhusoni wa Ṱaḓulu. Arali O khokhonya nahone a
ḓisa khangwelo, na i landula, nahone na fa zwivhini zwaṋu, ni ḓo
lovha; naho no vha na khuliso ya u dzula kha muṱangano u nga

ho uyu, na ho no vha na khuliso ya u dzhenelela kha mvuseledzo,
kana tshivhidzo tshaṋu, na pfa mufunzi waṋu a tshi rera
mulaedza wa Mafhungo maḓifha. Huno na pfa vhathetshelesi,
vha tshi ri, “Ee, ndo vha ndi henefho.” Khaṅwe, inwi, zwi a
konḓa u amba zwoṱhe zwine vhoinwi ni nga amba. “Ndo pfa u
imbelelwa. Ndo ḓiphina ngazwo. Ndo pfa vhuṱanzi. Zwo vha zwi
zwavhukuma.” Fhedzi no Zwi landula.
147 Zwo vha zwi tshi ḓo vha hani arali ndo vha ndi munna
muṱuku huno nda wana mufumakadzi muṱuku; o vha o naka,
o vha a Mukriste? A nga ita…O vha a tshiṅwe na tshiṅwe tshi
ṱoḓe-…[A hu na tshithu kha theiphi—Mudz.] Ni nga si wane
mulanduKhazwo, fhedzi ni khou tea u vhetshela kule mvelele ya
muthu. Ni ri, “Oo, ndi a tenda uri Izwo ndi zwone. Ndi a vhona,
no dzudzanya…” Fhedzi ni tea u Zwi ṱanganedza. Inwi…
Zwenezwo uyo musadzi u vha tshipiḓa tshanga. Zwenezwo ni
vha tshipiḓa na Ipfi, zwine zwa vha Muselwa. Arali a Ene Ipfi,
Muselwa u ḓo vha Muselwa-Ipfi. Ni a vhona, ngoho-ngoho zwi
ḓo tou ralo! Ni a vhona, ni khou tea u Zwi ṱanganedza. Ni
nga…Ni nga amba zwine na khou ṱoḓa u amba, ni nga ṅaṅa
nga Muphuresidenthe; fhedzi kanzhi musi u rembuluwa ha Yesu
hu tshi ḓa muṋangoni washu, ri a Mu sendedzela matungo. Ni
a vhona, a ri ha ṱoḓi tshithu nga Hae. Ri ri, “Zwo luga, ḽiṅwe
ḓuvha-vho.”
148 Zwi nga vha hani arali no khokhonya kha muṋango wa
muṅwe muthu? Zwino kha ri rembuluse tshifanyiso lwa miniti.
Zwi nga vha hani arali no ya na khokhonya kha muṋango wa
muṅwe muthu, nahone ni na tshiṅwe tshithu tshavho? Huno,
murahu ha zwoṱhe, vha ni itela vhunga zwine ni nga ita kha
Mudzimu; zwo luga, arali na ralo, ndi ngani, zwoṱhe zwo luga,
fhedzi a no ngo vhofhiwa nga nnzi. Ngauralo musi no khokhonya
kha muṋango wa muṅwe muthu, huno vha ṱodzimela nnḓa nga
kha fasiṱere, huno vha vala xaraḓeni; kana khaṅwe vha ḓa
muṋangoni, huno vha ri, “Tshiṅwe tshifhinga!”

“Zwo luga, ndi ḓo tama…”
149 “A thi na tshifhinga ano matsheloni!” Ni a ḓivha zwine na
ḓo ita? Zwavhuḓi-vhuḓi tshithu tshithihi tshine nda ḓo ita, na
vhaṅwe vhoṱhe, ni nga si tsha humelemurahu hafhu.
150 Fhedzi hu si Yesu. “Ndo ima, nahone ndi a khokhonya,” u
isa phanḓa na u khokhonya. [Mukomana Branham u isa phanḓa
na u khokhonya kha tshiṅwe tshithu—Mudz.] Ni a vhona? “Uyo
ane a dzulela u ṱoḓa,” hu si u ṱoḓa. “U dzulela u ṱoḓa! Uyo ane a
dzulela u khokhonya!” U khokhonya, u khokhonya ndi u ya na u
ya, u dzulela u khokhonya! Ni a vhona, “Uyo ane a ṱoḓa, uyo ane
a khokhonya, zwi ḓo…”Hu si fhedzi…
151 Vhunga tshifanyiso tshamuhaṱuli a so ngo lugaho.Musadzi o
ya nahone a ṱoḓa u lifhedza, ndifhedzo, fhedzi a si i wane. Ene…

A isa phanḓa kha u khokhonya na u lilela. Huno a ri… “U tou
mu bvisela kule, ndi ḓo lifhedza swina ḽawe.”
152 Zwingafhani zwine Khotsi aṋu wa Ṱaḓulu? Ni a vhona, hu
tea u vha riṋe ri khokhonyaho muṋangoni Wawe. Ho vha ho tea
u vha hu Adamu a tshi khou gidima nṱha na fhasi ha ngade, a
tshi khou huwelela, “Khotsi! Khotsi, U gai?” Fhedzi vhudzuloni,
vhudzuloni ha izwo, ho vha huMudzimu a tshi khou gidima nṱha
na fhasi ha ngade, “Murwa! Murwa, u gai?” Ni a vhona, hezwo
zwi tou sumbedza zwine ra vha zwone. Ri dzulela u dzumbama,
vhudzuloni ha u ḓa huno ra zwi bula. Ri lingedza u gidima, u
dzumbama murahu ha tshiṅwe tshithu. Heyo i tou vha mvelo ya
muthu, ri nazwo nga yeneyo nḓila. Ee, muṋewanga.
153 U ḓo nea havha vhathu zwa khwiṋe zwine wa vha nazwo,
tshiṅwe na tshiṅwe. Fhedzi inwi ni nga si ralo, inwi—inwi—inwi
ni nga si ṱanganedze Yesu. A thi khou amba inwi, fhedzi ndi khou
amba vhathu hafha.
154 Kana khaṅwe ni nga amba hezwi, ni nga ri, “Mureri, izwo
ndo zwi ita. Ndo—ndo sokou vula mbilu yanga nahone nda
tendela Yesu a dzhena ngomu. Ndo ita izwo miṅwaha ya fumi yo
fhiraho. Ndo ita izwomiṅwaha ya fumbili yo fhiraho.” Zwo luga,
izwo zwi nga vha zwi zwone kokotolo, fhedzi ndi izwo fhedzi zwe
na ita? Ni a vhona?
155 Ndi khou ṱoḓa u ni vhudzisa zwino. Arali na nga ramba
muthu muṅwe na muṅwe nḓuni yaṋu, huno zwenezwo musi ni
tshi dzhena ngomu muṋangoni…Muṅwe muthu a ni rambela
ngomu, vhudzuloni ha izwo, a ri, “Dzhenani ngomu.”
156 “Ee, ndi na ndivho, ndi ḓo ṱutshela ḓorobo nahone nda
huliswa, ni a vhona.” Heyo ndi yone nḓila ine vhathu vhanzhi
vha ṱanganedzaKristo. “Ndi ḓo…ndi—ndi wela kha tshivhidzo.
Ndiwela fhasi ha fhethuHukeneṅene fhasi hafha, huneDokotela
Ph. LL. a wela, ni a ḓivha. Huno ndi tshivhidzo tshihulwanesa.
Mulangavunḓu u dzhena henefho, na zwiṅwe zwoṱhe, ni a ḓivha.
Ndi—ndi wela kha tshiḽa tshivhidzo.” Vha Mu tendela a dzhena,
u swika henefho fhedzi. “Ee, ndi ḓo Mu ṱanganedza,” ni a vhona,
u itela u vhuelwa haṋu.
157 Fhedzi mini-ha musi Yesu a tshi ḓa mbiluni? Vhathu vhanzhi
vha a Mu ṱanganedza ngauri a vha ṱoḓi u ya heleni. Fhedzi musi
Yesu a tshi ḓa mbiluni yaṋu, U khou u ṱoḓa u vha Murena.
Hu si Mutshidzi fhedzi; fhedzi Murena, nazwo-vho. Murena ndi
“vhuvhusi.” U dzhena ngomu u—u dzhia ndango.

Zwino ni ri, “Izwo ndi zwone, Mukomana Branham?” Zwo
tou ralo.
158 Zwi nga vha hani arali—arali ndo ni ramba nḓuni yanga,
huno na ḓa muṋangoni? Huno na khokhonya muṋangoni, huno
nda lavhelesa nnḓa, nda ri, “Ee, dzhenani nga ngomu. Arali ni
tshi nga nthusa, zwo luga, itani nga u ralo. Fhedzi zwino, musi

ni tshi dzhena ngomu zwino, a thi khou ni ṱoḓa ni tshi fhufha-
fhufha nḓuni yanga. Ni ime henefhomuṋangoni!”
159 Elelwani, ḽiṅwalwa ḽashu ndi “miṋango” ngomu ha
muṋango. Zwino, ngomu ha mbilu ya muthu hu na miṋango
miṱuku minzhi, nahone heyo miṋango miṋuku yo putela zwithu
zwinzhi. U tou Mu tendela ngomu, a zwi ngo eḓana, musi A tshi
dzhena ngomu.
160 Musi ndi tshi ḓa nḓuni yaṋu, arali na nṱanganedza
muṋangoni, ndi ngani, arali na ri, “Dzhena nga ngomu,
Mukomana Branham. Ndo takala zwinzhi u ni vhona!”
161 Ndi ḓo ri, “Zwo luga, ndi mashudu uri nṋe ndi ḓe
nḓuni yau!”
162 “Oo, naa u nga si ḓe wa dzula fhasi? Mukomana Branham, u
mona-mone nḓuni yashu, u ḓi pfe u hayani!” Oo, nṋe nṋe!
163 Ndi nga ya kha tshixwatudzi, nda ḓi wanela iṅwe ya dzi ḽa
sangwedzhi, i ngaho izwo, nda bvula zwienda zwanga, huno nda
ya ngomu lufherani lwa u eḓela huno nda eḓela. Huno ndi ḓo tou
vha na—na u ḓiphina nga maḽiwa manzhi, ni a vhona. Ndi ngani?
Ngauri ndo pfa ndo ṱanganedzea. No nṱanganedza. Ngauralo ndi
ḓo zwilivhuwa arali no nṱanganedza.
164 Fhedzi arali nda ya nḓuni yaṋu, huno na mmbudza, “Ima
henefho muṋangoni, zwino, u so ngo mona-mona na nnḓu
yanga!” Ndi nga si ḓi pfe ndo ṱanganedzea zwavhuḓi. Inwi ni
nga ralo? Hai, ni a vhona, ni nga si ḓi pfe no ṱanganedzea. Muṅwe
muthu o ni ramba, huno a ri, “Zwino imani! Ee, dzhenani ngomu,
fhedzi ni ime hafhaḽa!”
165 Zwino, hu na muṋango muṱuku musi ni tshi dzhena kha
mbilu ya muthu. Ri ḓo amba nga minzhi ya hone, ni a vhona.
A ri na tshifhinga tsha u amba nga ha iyi miṋango yoṱhe, ngauri
hu na minzhi ya hone. Ni a vhona? Fhedzi, ni ri, miniti ya fumi i
tevhelaho, kha ri amba nga hamiṅwe,miṋangomiraru.
166 Zwino, kha tshanḓa tshauḽa tsha mbilu ya muthu, musi ni
tshi ya muṋangoni, hu na muṋango muṱuku kha thungo ya uḽa,
nahone u vhidzwa u pfi, ngomu afho, muṋango wa u ḓihudza.
Yawee, nṋe nṋe! “Inwi ni so ngo ya u dzhena kha uyo muṋango!”
A vha ṱoḓi Murena ngomu afho, kha uyo muṋango, hezwo ndi u
ḓihudza. “Ndi wa malofha a lutombo. Ndi a londola! Yawee, ee,
zwino lavhelesani, ndi a ni vhudza, ndi—ndi…”Ni a vhona, ndi
u ḓihudza. “Inwi ni so ngo mona-monela ngomu afho!” Zwino,
A nga si pfe o ṱanganedzea musi ni tshe no vala uyo muṋango wa
u ḓihudza.
167 U khou tea u ntshonisa. Ni a vhona, hezwo ndi zwe A ḓela
zwone. “Ni ṱoḓa u mmbudza uri ndi khou tea u tsela fhasi afho
huno—huno nda ita sa vhaṅwe vhoṱhe?” Zwo luga, a ni tei u
zwi ita, izwo zwi na vhuṱanzi. “Zwo luga, ndi ḓo ni vhudza, ni
elekanya uri ndi ḓo ita mini musi ndo ya kha khoro ya bindu

tshifhinga tshi tevhelaho? Ndi nga ita mini arali nda ṱangana na
wanga—mutholi wanga matshelo? Huno izwo, ndi ḓo tea u wana
uyo Muya kha nṋe, huno ndi ḓo thamutshela nṱha afho, vhukati
ha mushumo wanga, huno nda thoma u amba nga dzindimi, oo,
izwo zwi nga ntshonisa. Hai, ibvani afho!”
168 Ni a vhona, khezwo, ni a vhona. Ee, ni ḓo tendela Yesu
a dzhena ngomu, ni ḓo vha muraḓo wa tshivhidzo nahone na
ṅwalisa dzina ḽaṋu khatsho, na ṱanganedza Yesu sa Mutshidzi
waṋu; fhedzi mini-ha nga uri a vhe Murena waṋu, musi A na
vhulangi ho fhelelaho? Musi A Murena, O zwi wana zwoṱhe, ndi
Zwawe; inwi, no ḓiṋekedzela lwo khunyelelahoKhae zwino.
169 Fhedzi izwo zwa u ḓihudza huṱuku. “Oo, ni amba uri, kha
riṋe vhasadzi, ri khou tea u litsha mavhudzi ashu a aluwa?” Zwo
luga, izwo ndi zwe A amba. “Ri khou tea u ya u litsha u ḓodza dzi
ṋala, kana zwiḓolo zwo fhambanaho?” Hezwo ndi zwe A amba.
“Zwo luga, ni elekanya uri tshitendeledzi tshanga tsha u runga
tshi ḓo vha mini? Vha ḓo mmbidza wa fesheni ya kale.” Zwo
luga, farani u ḓihudza haṋu. Isani phanḓa. U ḓo imamuṋangoni,
hafho ndi hone kule hune A nga swika.
170 Fhedzi musi no lugela u vula uḽa muṋango, na Mu tendela
a dzhena ngomu, U ḓo ni kulumagela hone. Zwipfufhi zwi ḓo
ya ḓaleḓaleni ḽa mashika, na zwiḓolo zwi ḓo humela murahu
kha ḓaleḓale ḽa mashika, huno mugeri wa mavhudzi u ḓo fa nga
nḓala i isaho lufuni arali a tshi ṱunya mavhudzi a vhasadzi, kha
mutendi wa vhukuma.
171 Zwino ni ri, “Izwo a zwi ralo!” Oo, ee, zwi a ralo, nazwo-vho.
Hezwo ndi zwe Bivhili ya amba. Izwo ndi zwone. Ni a vhona, hu
na ipfi ḽiṱuku hafho, ḽine a niMu ṱoḓi a tshi dzhenelela.

“Zwo luga, mufunzi wanga!”
172 A thi na ndavha na zwe mufunzi a amba. Hezwo ndi zwine
Bivhili yo amba, “Zwi a shonisamusadzi a tshi ita nga u ralo.”
173 “Zwo luga,” ni ri, “ri tea u ni funza zwithu, Mukomana
Branham, uri Muya Mukhethwa u waniswa hani, na uri ri vha
hani izwi, zwiḽa.” Ni khou ya hani u guda aḽidzhebura arali ni sa
ḓivhi ABC yaṋu? A ni vhuyi na ḓivha na uri zwi itiswa hani u, u
tshila sa zwezwo, u lavhelesea sa zwezwo, u ambara sa zwezwo.
Zwi a shonisa u vhona havha vhasadzi tshiṱaraṱani ṋamusi.
174 Ndo ya fhethu mulovha, musi, oo, tshiṅwe tshigwwada tsho
shandulwaho tsha bvelela. Vha, vhanna vha namavhudzi maṱoni
avho, vha tsela fhasi nahone vha ṋembelela nga miṱana yavho,
huno sa zwiberana, sa zwine vhana vhaṱuku vha ambara vha tshi
ya tshikoloni, vho ambara zwienda zwihulu, mulomo wo aṱama.
No vha ni tshi nga amba uri vho vha vha si na mikhwa. Huno vha
dzhena afho vho tou ralo, vha ri, “Ri Vhafura.”
175 Ndi nnyi shangoni a no ḓo thola muthu a nga ho uyo
kha vhubindudzi? Vha tshila hani? Huno nda vhona vhaṅwe

vhatukana vha vhukuma vho dzula nṱha afho…Vha bva
gudedzini fhasi afho, havha vha funaho zwa shango vho zwi ita,
kana ndi a tenda vha ḓivhidza tsevhi kana zwigwada zwa roko na
rolo, kana tshiṅwe tshi ngaho izwo, vhaṅwe vha vhaḽa vha tshi
bva England. Huno vha henefho vhunga izwo, ndi nnyi ane a nga
thola muthu a ngaho uyo uri a mu shumele? Ni nga vheya muthu
a ngaho uyo kha bindu ḽaṋu, vhoinwi vhanna vha vhubindudzi?
Arali ni tshi nga ralo, no tou ralo, hu na tshiṅwe tshithu, a ni athu
u sendela tsini na Tshifhambano.
176 Lavhelesani kha havha vhasadzi hafha tshiṱaraṱani, huno
zwi a shonisa! Khaṅwe vhasadzi vhaṱuku vha si na mulandu vho
ambaraho hezwi zwiambaro zwiṱuku, ni a vhona, zwo luga, zwi a
shonisa, nḓila ine vha vhonala ngayo. Zwo luga, ni ri, “Ndi ngani,
musadzi, ni khou ita vhupombwe.”
177 Vha ri, “Imani lwa miniti hafha, munna muṱuku! Ndi tou
vha mukhethwa sa musi ndi…” Izwo zwi nga vha zwo ralo, kha
ngelekanyo dzaṋu. Huno zwi nga vha zwo ralo, zwo sumbedzwa
na nga ndingo dza dzilafho, u ri ni nga vha no ralo.
178 Fhedzi, elelwani, nga Ḓuvha ḽa Khaṱhulo, ni khou ya u
fhindulela u ita vhupombwe. Yesu o ri, “Nnyi na nnyi ane a
lavhelesa musadzi lwa u mu emula o ita vhupombwe nae kale
mbiluni yawe,” huno no ḓisumbedza khae. Ni a vhona uri diabolo
o vha pofudza? Zwi a shonisa. Ndi ṱhoni. Ni a vhona, vha—vha
namuya. Ndimuya unewa ita hezwo. Ndimuyamuvhi.
179 Fhedzi Muya Mukhethwa wa vhukuma u ḓo ita uri musadzi
a ambare zwavhuḓi nahone a vhonale amukhethwa.
180 Mufumakadziwanga o ri kha nṋe, tshiṅwe tshifhinga. Ro vha
ri tshi khou tsa na tshiṱaraṱa, huno ra wana musadzi o mbara
rokho, murahu shangoni ḽashu. Zwo vha zwi zwithu zwi so ngo
ḓoweleaho, ni a vhona, a hu naVhapentekostaḽa vhanzhimurahu
ngei. Ngauralo, ri wanulusa uri o vha o ambara tshiambaro.
Huno a ri, “Billy,” a ri, “Ndi a ḓivha vhaṅwe vha avho vhasadzi.
Vha a imba kha khwayara fhasi afho kha izwi zwivhidzo.”

Nda ri, “Zwo tou ralo.”
A ri, “Zwo luga, nahone henevho vha ḓivhidzaVhakriste?”
Nda ri, “Mufunwa, lavhelesa. Ni a vhona, riṋe a ri…”
A ri, “Ndi ngamini hu tshi ita vhathu vhashu?”
Nda ri, “Lavhelesa, mufunwa, riṋe a ri vha—vha lushaka

lwavho na luthihi.”
Ene a ri, “Mini?” A ri, “Ndi Vhaamerika.”
Nda ri, “Ee, fhedzi riṋe a ro ngo ralo.”
Ene a ri, “A ro ngo ralo?”
Nda ri, “Hai.”

181 Nda ri, “Musi ndi tshi ya Germany, ndi wana muya wa
Germany. Musi ndi tshi ya Finland…” Ngei lufherani luṱuku

lwa muya u dudelaho nṱha hangei, vhunzhi ha Vhafinnish
vhashu vha a zwi ḓivha, vhasadzi vha ṋea vhanna mabafu.
Ngauralo, hoyo u tou vha muya wa Finnish. Vhathu vha nungo
vha u luga, fhedzi, ni wana, hoṱhe hune na ya, ni wana muya wa
lushaka.
182 Ni ya tshivhidzoni nahone na lavhelesa mufunzi, arali a
musonḓa wa vhukuma nahone a tshi isa phanḓa, tshivhidzo tshi
ḓo vha nga nḓila nthihi. Ni a vhona? Vha dzhielana muya nga
tshavho vhudzuloni haMuyaMukhethwa.
183 Ndi ngazwo ri na pfunzo yo shandulwaho nnzhi ya Bivhili.
Vhudzuloni ha u vhuya murahu kha puḽane, vho dzhia muya wa
iṅwe dinomineisheni. Ni a vhona? Fhedzi Ipfi ndi ḽisili khavho
vhunga Ḽo vha ḽi zwone maḓuvhani a musi Yesu a tshi ḓa, a
tshi ḓivhadza Mafhungo maḓifha a ngoho. Vho ri, “U tou vha
diabolo. U tou vha Belesebulu.” Ni a vhona? Fhedzi henefho ni a
zwi wana.
184 Huno a ri, “Zwo luga, zwenezwo, a ri Maamerika, ri
mini-ha?”
185 Nda ri, “Muvhuso washu ndi wa Nṱha.” Ni a vhona, ro
vhofholowa, ro bebwa hafhu. Muvhuso wa Mudzimu u ngomu
haṋu. Ni a vhona, tshilani sa Ngei nṱha, ni vharumiwa vha
Henengei. Nda ri, “Ri vhadzulapo hafha, ri khou tshila ṋamani.
Fhedzi, mimuya yashu, ri vhafhiri na vhatsinda.” Ri vhasili kha
shango zwino, na lushaka lwashu, ngauri ro ṱanganedza thambo
musi i tshi khokhonya mbiluni dzashu, u vha tshipiḓa Tshawe,
Ipfi Ḽawe. Huno Ipfi ḽi a ri lugisa, ḽa ri ita uri ri tshile na uri ita
uri ri tshile sa Vhakriste.
186 Tshiṅwe tshifhinga tsho fhiraho, ngei Tshipembe, tshiṱori
tshiṱuku. Ho vha hu na khosi…kana, murengi. Vho vha vha
tshi rengisa dziphuli. Hezwo ho vha hu tshifhinga tsha—tsha
khethululo, huno vho vha vha na phuli ngei Tshipembe. Ho
vha hu na…Vho vha vha tshi fhira nga henefho huno vha vha
renga, sa musi ni tshi nga ralo u renga goloi yo shumiswaho, kha
zwinzhi.
187 Zwino, ndi muṱumanyi, zwavhukuma-kuma…ndi ṱoḓa uri
mukhethululi. Ndi mukhethululi. Ngauri, a thi na ndavha
uri vha ṱaṱa lwa hani, ni nga si vhe Mukriste huno na vha
muṱumanyi. Izwo ndi zwone kokotolo. Mudzimu o fhandekanya
tshaka Dzawe. O fhandekanya vhathu Vhawe. “Ibvani vhukati
havho!” U tou vha…U tou vha mukhethululi. “Ni so ngo
vhuya na ralo…Ni so ngo khwama zwithu zwavho zwi so ngo
kunaho!” O kokodza Isiraele, ulwo ndi lushaka lwa Vhayuda, u
bva kha dzoṱhe, dzitshaka dzoṱhe kha shango.Umukhethululi.
188 Fhedzi a thi tendi uri muthu u fanela u vha phuli. Mudzimu
o ita muthu; muthu o ita dziphuli. A thi tendi uri muthu u tea u
vhusa muṅwe, lushaka luṅwe na luṅwe, muvhala, kana tshiṅwe
na tshiṅwe.

189 Fhedzi hu na khethululo, Muselwa wa Kristo o khethululwa
kha zwivhidzo zwoṱhe, huno izwo ndi zwone kokotolo:
tshivhidzo tsha mvelo, na Tshivhidzo tsha tshimuya; tshivhidzo
tsha ṋama, Tshivhidzo tsha Ipfi. Zwo dzulela u ralo. “Yesu o ḓa
kha Vhawe, Vhawe vha si Mu ṱanganedze; fhedzi vhunzhi ha
vho Mu ṱanganedzaho!”
190 Ngauralo hezwi, ho vha hu tshi dzulela u vha vharengi,
vharengisi vho vha vha tshi fhira nga henefho huno vha renga
dziphuli. Tshiṅwe tshifhinga ho vha hu na muṅwe o ḓaho
tsimuni khulu, huno a vha lavhekesa. Dziphuli dzo vha dzi tshi
khou rwiwa nga maanḓa, na zwiṅwe zwoṱhe, ni a ḓivha. Vho
vha vha kule na hayani; vho vha vha si tsha humela hafhu.
Mavhuru, Vhahollanders, vho ya nahone vha vha fara, vha vha
ḓisa hafha nahone vha vha rengisa. Huno vho vha vha si tsha
ḓo vhona baba hafhu, mma hafhu, vha si tsha ḓo vhona vhana
vhavho hafhu. Vho vha ṱanganyisa na vhaṅwe; vha dzhia munna
muhulwane, vha mu ṱanganyisa na musadzi muhulwane, kule na
mufumakadzi wawe, u ita dziphuli khulwane. Oo, Mudzimu u ḓo
ita uri vha fhindulele izwo ḽiṅwe ḓuvha! Izwo ndi zwone. Izwo a
si zwone.
191 VhungaAbrahamLincoln o ri tshiṅwe tshifhinga,musi a tshi
tsa kha tshikwekwete ngei New Orleans, a bvula muṅadzi wawe
wa tshikumbu…
192 O vhona vharema vhaṱuku vhararu kana vhaṋa, vha tshi
khou bvelela, vho ima afho vha so ngo ambara na zwienda,
hune vho vha vha na…Kholomo yo eḓela huno ya wana—wana
mahaḓa u bva fhasi, vho vha vho ima murahu ha u gidimisela
kholomo ngomu. Milenzhe yavho miṱuku ya kale yo balea, i tshi
khou phopha. Vho vha vha tshi khou imba, “Ni na zwienda, ndi
na zwienda, huno vhana vhoṱhe vhaMudzimu vha na zwienda.”
193 Musi a tshi tsa kha tshikwekwete fhasi fhaḽa, a gonya nṱha
kha danga, ho vha hu na murema muhulu o ima nṱha henefho,
a tshi khou mu rwa, a tshi khou linga mbilu yawe. Huno a
mu gidimedza nṱha na fhasi tshiṱaraṱani, na thuba murahu
hawe; zwenezwo a sedza mbilu yawe, u vhona arali o vha a
si na thaidzo. Mufumakadzi wawe muṱuku a ṱungufhadzaho
o ima henefho, vhana vhavhili kana vhararu fhasi ha zwanḓa
zwawe sa izwo; u mu rengisa, u mu ṱanganyisa na musadzi
muhulwane. Abraham Lincoln wa kale a vheya izwo fhasi ha
muṅadzi wawe…muṅadzi wawe fhasi ha tshanḓa tshawe, sa
izwo, huno a rwa feisi yawe, a ri, “Hezwo zwo khakhea! Huno
ḽiṅwe ḓuvha ndi ḓo rwa izwo, arali zwi tshi ḓura vhutshilo
hanga.” Huno seli, muziamu ngei Chicago, ho dzula tshiambaro
tshi namalofha khatsho, e a vhofholola uḽamurema kha izwo.
194 Huno ndi ri tshivhi na zwithu zwo khakhea!Mudzimu nthuse
ndi zwi rwe, na vhaṅwe vhashumeli vhoṱhe vha Mafhungo
maḓifha. Ro bebwa ro vhofholowa, vhana vha Mudzimu. Arina

vhushaka na miṅwe mishumo kana maitele a u ri gidimisela
kha Khoro ya zwivhidzo zwa Shango. Ri vhathu vho bebwaho
vho vhofholowa, kha Muya Mukhethwa. Ri na pfanelo. Ri bva
kha zwithu zwo raloho, uri ri vhe vhapentekostaḽa. Izwo ndi
zwone. Zwino ro vhofholowa. Ari tei u vhofhekanya kha izwo
zwithu hafhu.
195 Fhedzi hoyu murengi a ri, nga u lavhelesa kha dziphuli
dzawe, dza ḓana kana zwiṅwe, dzavho, kha tsimu khulu, a ri,
“Amba!” Muṅwe muṱhannga muṱuku hafho, vho vha vha sa tei u
mu rwa; khana yawe i nnḓa, huno tshiṱefu tshawe tsho imiselwa
nṱha, amushumoni! A ri, “Amba!Ndi khou ṱoḓa umu renga.”
196 Ene a ri, “Oo, hai!” Mulanguli a ri, “Ha ho mutengoni.
Huh-uh.”

Ene a ri, “Zwo luga, naa ndi phuli?”

A ri, “Ee.”
197 Ene a ri, “Zwo luga, ndi tshini tshine tsha mu ita uri a
fhambane?” A ri, “Naa u yamu kanzwa lwo fhambanaho?”

Ene a ri, “Hai, vhoṱhe vha ḽa nnḓa hangei tshiṱangani, nga
tshavho.”

A ri, “Naa ndi vhasa henengei?”

A ri, “Hai, u tou vha phuli.”

“Zwo luga,” a ri, “ndi tshini tshi nomu ita o fhambanaho?”
198 A ri, “U ya ḓivha, ndo mangala izwo, nṋe muṋe. Fhedzi,”
a ri, “u ya ḓivha, hangei shangohaya hune vha bva hone, ngei
Afurika, khotsi a houḽa mutukana ndi khosi ya lushaka. Huno
naho amutsinda, u ḓifara sa murwawa khosi.”
199 Oo, nda elekanya, tshithu-ḓe kha Tshikriste! Vhasadzi,
litshani u ambara zwiambaro zwi nga ho izwo! Vhanna, litshani
u vha vhudza miswaswo yo bvaho na zwithu zwoṱhe! Ri vharwa
na vhananyana vha Khosi. Ambarani sa khosikadzi, ambarani
sa—sa mufumakadzi. Tshilani sa nzhinga, ni so ngo litsha
mavhudzi aṋu a alutshela fhasi sa izwi. Bivvhili yo ri, “Zwo
khakhea (mupo u ya ni funza) munna a tshi vha na mavhudzi
malapfu. Huno zwi a shonisa nahone ndi zwithu zwo ḓoweleaho
uri musadzi a vhuye a rabele na mavhudzi awe o ṱunywa.” Zwino
mini-ha nga ha izwi? “Ndi—ndi tshika uri musadzi a ambare
tshiambaro tsha munna.” Mudzimu muhulu a sa shanduki ha
shanduki. Fhedzi ṋamusi zwi khou itea sa kha tshaka dzoṱhe
dzashu. Zwi a shonisa! Kha ri tshile sa vharwa na vhananyana
vha Mudzimu. Kha ri tshile vhunga zwezwo. Ro tou ralo, ri
vharwa vha Khosi. Ro tou ralo. Ro tou ralo. Zwino hetshi
tshigwada tsha ṱhanganano na vhuaḓa na tshika, u mona na
hafha, vhathu vha ḓivhidza “Vhakriste” huno vha tshi kha ḓi
tshila sa izwo!

200 Fhedzi elelwani, ro vha na u khokhonyedzelwa ḽiṅwe ḓuvha,
huno ra Mu vulela uri a dzhene, u ḓihudza na zwoṱhe zwa
pfuluwa. Amen. A thi na ndavha uri vhammbidza urimini!

Oo, ndi humbulela uri ndi wa fesheni ya kale,
Fhedzi Mutshidzi wanga o vha a wa fesheni ya
kale, nae-vho.

201 Izwo ndi zwone? No lu pfa luimbo. Ivhani wa fesheni ya
kale! Ni so ngo lingedza u tevhelela muṅwe muthu-vho. Ndi Ene
Tsumbo yaṋu. Lingedzani unga Ene, huno Muya ngomu haṋu u
ḓo ni thusa u ita izwo. Itani vhutshilo haṋu uri vhungeHawe.
202 Ee, hu na muṋango hafho. Ndi khou ṱoḓa u vhidza muṅwe
muṋango. Ndi a swika kha u vhaisala zwavhukuma. Hu na
muṅwe muṋango henefho, tsini na uyo muṋango, ni tshi khou ya
u mona na thungo ya tshanḓa tshauḽa, huno hoyo muṋango ndi
muṋango wa u ya kha vhutshilo haṋu ha tshiphiri. Oo! Oo, a ni
Mu ṱoḓi a tshi sendela kha izwo. “Zwino, arali ndi tshi khou ṱoḓa
u ya munyanya muṱuku wa zwinwiwa, Inwi ni zwi dzhiisa hani?
Ndi tshifhio tshivhidzo tshine tsha khou ya u mmbudza zwine
nda khou ya u ita?” Uh-huh, khezwo afho, ni a vhona. “Tshafumi
tsha muholo wanga? Ndi nnyi ane a khou ya u mmbudza zwine
nda tea u ita? Hovhu ndi vhutshilo hanga ha tshiphiri! Ndi tou ita
heyi tshelede. Ndi na vhutshilo hanga nṋe muṋe. Ndi ḓo ambara
zwipfufhi arali ndi tshi khou ṱoḓa u ralo. Hetsho ndi tshikhala
tshanga ndi ndoṱhe tshaAmerika.” Izwo ndi ngoho. Zwo tou ralo.
Ndi zwone.
203 Fhedzi arali ni ngwana, nahone ni si mbudzi, ni a
vhona, ngwana ndi dzone dzine A khou dzi tevhelela. Dzi ḓo
fhandekanywa ḽiṅwe ḓuvha.
204 Nngu i na uḽu. Hetsho ndi tshone tshithu tshi tshoṱhe
tshine ya vha natsho. Huno a i koni u bveledza iyo uḽu. A ro
ngo humbeliwa u bveledza mutshelo wa Muya, fhedzi u aṋwa
mutshelo wa Muya. Huno sa musi i nngu, i ḓo aṋwa. A i tei u
bveledza. Dzithanga na zwiṅwe zwoṱhe khayo ndi nngu, i ḓo ita
uḽu ngauri ngomu hayo hu na dzithanga na tshiluḓi na zwiṅwe
zwine zwa dzhia u ita uḽu.
205 Hunomusi niMukriste, ni ḓo anḓana na Ipfi. A thi na ndavha
zwine muṅwe muthu a amba. A ni tei u shuma tshiṅwe tshithu,
na ḓisa tshiṅwe tshithu, u kokodza, u bommba. Ni Mukriste. Ni
tou aṋwa mutshelo wa Muya nga inwi muṋe. Ni a vhona? Ni a
vhona, huno heyo ndi nḓila ine zwa vha ngayo. Ni a vhona?
206 Fhedzi, vhathu ṋamusi, a vha ṱoḓi ni tshi sendela tsini na
vhutshilo havho ha tshiphirini.
207 Tshithu tshi tshoṱhe tshine na ita, ni tou vula muṋango
muṅwe na muṅwe u re hone, zwino ni ri, “Dzhena ngomu, Yesu.”
Lavhelesani zwine zwa itea.Musi ni tshi vhona ngomu khaBugu,
ni tea u ita hezwi, ni ḓo zwi ita. Ndi ngani? Ni nngu, na u rangani,
zwenezwo.

208 Fhedzi arali ni tshi khou ṱoḓa u dzula, u Mu litsha
muṋangoni, sokou nu ri, “Ndo vha muraḓo wa tshivhidzo. Ndi
wavhuḓi sa iwe. Ni a vhona, ndo ṱanganedza Kristo.” Khaṅwe
hezwo ndi zwe na ita. Fhedzi naa noMu itaMurena? Ni a vhona?
209 Zwino, Murena a nga si vheye fhasi Bugu ya milayo huno a
amba Ipfi, nahone a vhuya murahu a Zwi hana. Huno arali ni
tshi ri ni na Muya Mukhethwa, huno Bivhili ya amba zwiṅwe
zwithu uri zwi itiwe, huno na ri, “Oo, a thi tendi Izwo.” Sokou
nu humbula, hoyo muya u re kha inwi a si Muya Mukhethwa,
ngauri A nga si ḓilandule Ene muṋe. Izwo ndi zwone. A nga si
ḓilandule Ene muṋe. O ṅwala Ipfi, nahone U ya Ḽi lavhelesa, uri
a Ḽi ite. Ni a vhona? Ngauralo a si Mukhethwa…
210 Ndi muya, zwoṱhe zwo luga. Hu nga vha u—u muya wa
tshivhidzo. Hu nga vha hu muya wa mufunzi. U nga vha u muya
wa shango. U nga vha wo ralo. A thi ḓivhi uri ndi mini, fhedzi,
tshini na tshini tshine wa vha tshone, u nga vha u muya wa
dinomineisheni, “Ndi muMethodisi. Ndi mu Baphuthisi. Ndi mu
Phuresibatherieni. Ndi mu Pentekostaḽa. Ndi izwi.” Hezwo ndi
Pentekoste.
211 Zwino elelwani, litshani ndi zwi khwaṱhisedze; pentekoste a
si tshiimiswa, pentekoste ndi tshenzhemo ine na i ṱanganedza.
Inwi Vhamethodisi, Vhabaphuthisi, Vhakotoḽika, na vhoṱhe, ni
nga tshenzhela pentekoste. Ni nga si vhe muraḓo wa pentekoste,
ngauri a hu na nḓila ya u vha muraḓo nayo.
212 Ndo vha khamuṱa wa ha Branham lwamiṅwaha ya fuṱhanu-
ṱhanu. Ni a ḓivha, a vho ngo vhuya vha khumbela uri ndi vhe
Branham. Ndo tou bebwa, ndi Branham.
213 Huno heyo ndi yone nḓila ine na vha Mukriste ngayo, ni
bebwa ni Mukriste. Izwo ndi zwone, zwino.
214 Oo, vhutshilo ha tshiphiri! “Oo, ndi a ni vhudza, mufunzi
wanga u ya kha iyi mitshino, nahone ri a rembulukana. Vha
nazwo.” Zwoṱhe zwo luga. Ni a vhona? “Ni so ngo ḓa ni tshi
mmbudza zwine ndi nga ita na zwine ndi nga si ite.” Zwoṱhe zwo
luga, ni a vhona, ni nga siMu tendela a tshi dzhena ngomu.
215 Sokou nu Mu tendela a dzhena ngomu tshiṅwe tshifhinga,
huno zwenezwo ni humele murahu kha u rembulukana kana
roko na roḽo, kana tshini na tshini tshine na khou ya u ita, ni
vhone zwine ni nga ita. Ni nga si zwi ite. Mu tendeleni A dzhena
ngomu tshiṅwe tshifhinga, huno ni thome u ambara zwipfufhi,
vhaṅwe vha vhoinwi vhasadzi.
216 Ndi ya zwi ḓivha uri ndi khou ni dzhiela tshifhinga tshilapfu,
fhedzi ndi khou ṱoḓa u amba tshiṅwe tshithu, arali zwoṱhe zwo
luga, kha izwo zwo fanyisedzwaho.
217 Ndi a kholwa, muṱangano muhulwanesa we Murena a
ntendela nda vha nawo u itela Ene wo vha u Bombay, hune ndo
vha na vha yelaho kha zwigidi zwa maḓana maṱanu, fhedzi, na

maḓana mavhili na zwiṅwe zwigidi ngei—ngei Afurika, Durban,
kha mitala ya migado. Aḽa masiari, ndo ri, murahu ha musi vho
vhona zwiḽa zwithu zwihulu zwavhuḓi zwe Murena washu wa
tshilidzi a tsela fhasi huno a ita, ndo ri, “Vhafunziruṅwa vho
ni funza Ipfi, fhedzi Ipfi ḽi a maanḓafhadzwa nahone ḽa itwa ḽi
tshilaho. Zwine A amba zwi tea u ḓa vhutshiloni.” Huno—huno
zwenezwo musi hu na phodzo dza zwigidi zwa fumbili-ṱhanu
dzi tshi khou itea nga tshifhinga tshithihi, muhwalo nṱha ha
muhwalo wa zwidulo zwa kale henefho; thabelo ṱhukhu nthihi
yo nyadzeyaho fhedzi, vho vhona Muya Mukhethwa u tshi khou
sokou…Havho vhathu vhe vha vha vha sa ḓivhi uri ndi vhone
vho nnyi na hune vha bva hone, ndi zwezwo fhedzi zwe vha vha
vha tshi khou ṱoḓa u vhona. Ni a vhona?
218 Huno nda vhudzisa, “Ndi vha nga na vhane vha khou ṱoḓa
u ṱanganedza Kristo?” Ho vha hu na zwigidi zwa furaru vho
ima nga milenzhe yavho, nguvho dza vhadzulapo, vho hwala
zwifanyiso.
219 Dokotela Bosworth, Dokotela Baxter na avho, vha thoma u
lila. Huno Mukomana Bosworth a gidimela phanḓa, a ri—a ri,
“Mukomana Branham, heḽi ndi ḓuvha ḽau ḽa vhuṱambo ha u
rwelwa ṱari.”
220 Mukomana Baxter o ri, “Mukomana Branham, ndi a
vhilaela, ndi elekanya uri vha amba phodzo ya ṋama.”
221 Uḽa mutukana o vha o imisa zwanḓa zwawe nahone o
gwadama nga magona. Huno Muya Mukhethwa wo mu vhudza
hune a bva hone, zwe zwa itea, wa ri, “U ḓo amba. Elekanyani
nga ha murathu waṋu, u maela dza hafu u humela murahu
afho. O vha a tshi khou gidima nga mbudzi ya ṱaḓa, huno a
vhaisala mulenzhe wawe.” Nda ri, “Fhedzi, A RALO MAAMBA
MURENA, o fhodzwa.” Afha hu ḓa mutukana, na makobodo
zwanḓani zwawe, vhunga izwo. Huno zwo vha dzhiela u yela kha
miniti ya fumbili uri mmbi i dzike.
222 Zwenezwo hoyumutukana, kha zwanḓa zwawe namilenzhe,
vhunga izwo, fhasi, o vha a sa koni na u takuwa, a fhedzi. Oo,
nṋe nṋe, zwithu zwi ofhisaho hani! O elekanya uri o vha a tshi
khou ḓa nṱha afho u dala, ni a ḓivha, u lingedza u ita yone—
yone dantsi ya maḓakani. Huno nda dzhia tshaini nahone nda
i dzinginyisa. Nda ri, “Arali nda nga tou thusa tshiḽa tshisikwa
tshi ṱungufhadzaho, huno ndo vha ndi nga si zwi ite, ndo vha ndi
tshi ḓo vha ndi ene…ndo vha ndi tshi ḓo vha ndi so ngo fanelwa
nga u ima murahu afha. Fhedzi,” nda ri, “Ndi nga si mu thuse.
Fhedzi zwino ndi nampho ṱhukhu, ndi nga tou kokodzela gereni,
tshiṅwe na tshiṅwe tshine Murena a amba.”
223 Huno musi Murena o sumbedza, u mu vhudza uri ndi ene
nnyi, nda ri, “Mme na khotsi awe vho dzula ngomu afho, ndi
Mazulu.” Huno nda ri, “Vho sekena, a zwi pfesesei.” Muzulu
u na tshikalo tsha dziphaundu dza maḓana mararu, u ya nga

muthu. Ngauralo nda ri, “A vha pfesesei. Fhedzi hoyu mutukana
o vha o bebwa muḓini wa Vhakriste, ngauri kha yawe…kha
thungo ya tshanḓa tshauḽa, musi ni tshi khou ya muṋangoni,
hu na tshifanyiso tsha Kristo, kha nnḓu ṱhukhu yo fulelwaho.”
Huno izwo zwo vha zwi zwone kokotolo. Mme awe na khotsi vha
takuwa. “Huno iḽo ndi dzina ḽawe.” Hezwo ndi zwine o vha a
zwone, na zwiṅwe zwoṱhe. Vho vha vha sa koni u pfesesa. Nda
lavhelesa murahu huno nda mu vhona o ima, kha bono henefho,
tswititi u ya nga hune a kona. Ha athu u vhuya a takuwa,
vhutshiloni hawe, o bebwa o tou ralo. Nda ri, “Murena Yesu u
khou mu fhodza.”

224 O vha a si ho kha muhumbulo wawe wone, a tshi khou
lingedza u ṱuwa, “uh, ba, ba, ba,” sa izwo.

225 Huno nda fara tshaini, nahone nda i dzinginyisa sa izwo. Nda
ri, “Yesu Kristo, murwa, u a ni fhodza. Imai nga milenzhe yau.”
Henefho a takuwa.Miṱodzi i tshi khou shuluwa, huno a takuwa u
bva kha u shuvhama nga thumbu yawe ntswu, musi a tshi tsela
fhasi sa izwo. Ndo vhona nguvho dza vhadzulapo dza zwigidi
zwa furaru vha tshi ṋekedzambilu dzavho khaYesuKristo.

226 Musi ndi Kiwanis Club, ndi amba zwino…Huno vho
mmbudza uri ndo vha “ndi tshi khou ya u vha muvhumbuluwi-
mukhethwa” musi ndi tshi ṱutshela tshivhidzo tsha Baphuthisi,
uri ndi kone u vha na vhuḽedzani na vhathu vhoṱhe. Vho ri,
“Zwo luga, u ḓo vha muvhumbuluwi-mukhethwa,” nda dzula.
Tshigwada tsha vharathu vhanga vha Baphuthisi vho ralo. Nda
ri, “No rumela vhafunziruṅwa ngomu afho, miṅwahani ya ḓana
na fuṱhanu yo fhelaho, ndo wanamini khavho? Vha kha ḓi hwala
zwifanyiso.” Nda ri, “Fhedzi maanḓa a mvuwo ya Yesu Kristo,
vha zwigidi zwa furaru vho ṱanganedza Kristo nga tshifhinga
tshithihi.”

227 Zwino ndi khou ṱoḓa uri kha vhoinwi vhasadzi, ni a ḓivha
zwe zwa itea kha avho vhasadzi? Ndo ri, “Henefho mavuni e na
ima khao, Muya Mukhethwa u ḓo ni ḓadza.” Huno musi vha tshi
imisa zwanḓa zwavho u itela u ṱanganedza Kristo sa Mutshidzi
wavho, huno musi vha tshi ṱuwa afho; vha fhedzi, zwino, vha
si na tshithu fhedzi tshihaswa tshiṱuku, mukumba, nga phanḓa.
Huno musi vha tshi ṱutshela kule na afho, vha peta zwanḓa
zwavho sa hezwi, ngauri vho vha vha vhuhoneni ha muthu,
murahu ha musi vho ṱanganedza Kristo.

228 Zwino ri nga ita hani, dzikhaladzi, ri kona hani kha lwuno
lushaka hune ra ḓiita u nga ri a tenda na u vha Vhakriste, huno
ṅwaha muṅwe na muṅwe vha bvisa vhanzhi? Musi, hoyo muthu
a sa athu u vhuya a pfa Dzina ḽa Kristo, fhedzi a sokou Mu
ṱanganedza mbiluni dzavho. Hai, no vha ni nga si vha vhudze
uri vha fhedzi, vho vha vha sa zwi ḓivhi. Fhedzi vho ḓithivhedza
sa hezwi, uri vha ṱuwe. Ḓuvha ḽi tevhelaho, kana mavhili, ni ḓo

vha wana vho ambara zwiambaro, zwa luṅwe lushaka-vho. Oo,
nṋe nṋe!
229 Hu na tshiṅwe tshithu tsho khakheaho huṅwe fhethu. Ndi u
shandukiswa ha thioḽodzhi. Maanḓa a mvuwo ya Yesu Kristo,
vhunga O ita kha muthu we a vhidzwa “Mmbi,” ri mu wana
o ambadzwa nahone kha muhumbulo wawe wone. Huno nda
thoma u tenda uri ndi muya kha vhathu une wa vha reilela kha
Tshiamerika na Tshifurasi, na tshaka dzoṱhe dza shango na dza
zwivhidzo. Fhedzi vha litsheni vha ḓe luthihi kha Mukoni, huno
vha pfa u khokhonywa muṋangoni, vha ḓo ambara zwiambaro
nahone vha tshila tsha vhasadzi na vhanna, nahone vha ḓo vha
Vhakriste vho bebwaho-hafhu. Amen. Ee.
230 Zwino ndo fhedza, miniti dza fumbili u ya kha iri ya
vhu fumimbili, yone—yone miniti miṱukunyana, irani ndi fhire
zwiṅwe. Lwa tshikhalanyana, maṅwe Maṅwalo, ndi ḓo tama u
vula muṅwe muṋango. Naa zwi ḓo vha zwo luga? [Tshivhidzo
tshi ri, “Amen.”—Mudz.]
231 Muṋango u tevhelaho, u ya afho, ndi lutendo. Ni a vhona,
vhutshilo haṋu ha tshiphiri…muṋangowa u ḓihudza, vhutshilo
haṋu ha tshiphiri, zwino kha ri vule lutendo. Rinngi yoṱhe yazwo,
ni a vhona, fhedzi kha ri ye kha lutendo.
232 Ni a ḓivha, tshiṅwe tshifhinga tsho fhiraho ndo vha ndi
vhuongeloni na musadzi a tshi khou ya kha muaro. A mmbidza,
a ri, “Mukomana Branham, ndi o humelaho murahu. Naa u ḓo
nthabelela?”
233 Nda ri, “Ee, mme, ndi ḓo takala u ita izwo.” Nda ri, “Wo
humela murahu?”

“Ee.”
234 Nda ri, “Zwino kha ri ime lwa miniti. Irai ndi u vhalele
Maṅwalo.”
235 Ho vha hu na mufumakadzi o eḓelaho afho kha mmbete, a
nndavhelesa, a takadzaho zwavhukuma; ene, na murwa wawe
wa miṅwaha i yelaho kha fumbili, Ricky o raloho, huno o ima
henefho o lavhelesa kha nṋe vhunga izwo.
236 Huno nda ri, “Ee, mme,” nda ralo. Nda mu vhalela Maṅwalo,
“Naho zwivhi zwaṋu zwo tswuka, zwi ḓo tshena sa mahaḓa.
Naho zwo tswuka zwi tshi nga luvhundi, zwi ḓo tshena sa uḽu.”
Huno musi ndi tshi mu vhalela izwo, nda ri, “Arali wo pambuwa,
ni a vhona, wo ṱutshela kule na Mudzimu, fhedzi Mudzimu ho
ngo ṱutshela kule na iwe, kana ndi musi u sa khoummbidzelela.”
A thoma u lila. Nda ri, “Ri ḓo rabela.”
237 Uḽa mufumakadzi kha mmbete u tevhelaho, a ri, “Imai lwa
miniti! Imai lwa miniti henefho!”

Nda ri, “Ee, mme?”
A ri, “Kokodza iḽa xaraḓeni!”

Huno nda ri, “Naa a uMukriste?”
A ri, “Ri vha Methodisi!”

238 Nda ri, “Zwo luga, izwo zwi shuma-ni na izwo? Ni a vhona,
hezwo a zwi fhiri u amba u ri no vha ni—no vha ni na bere ṱhukhu,
arali no vha ni tshitumbani tsha nguluvhe, ni a vhona.” Nda ri,
“Hezwo a zwi ambi tshithu.” Ni a vhona?
239 Fhedzi, ni a vhona, zwi bva henefho, u ḓiita o lugaho. “Hezwo
zwi lwa na lutendo lwashu!” Nda ri yo… “A ri ṱoḓi phodzo
Khethwa tshivhidzoni tshashu, kana lushaka lwa zwithu zwo
raloho.” Ni a vhona, ni a vhona zwine nda khou amba? Ni a
vhona, a vha nga tendeli u dzhena ngomuha uyomuṋango. “Izwo
zwi lwa na lutendo lwashu.”
240 Hu na Lutendo luthihi fhedzi. “Lutendo luthihi, Murena
muthihi, ndovhedzo nthihi.” Hezwo ndi Lutendo!

Lutendo lwanga lu lavhelesa kha Iwe,
Iwe Ngwana ya Khaḽivari,
Mutshidzi Mukhethwa;
Zwino mpfe musi ndi tshi rabela,
Bvisela kule u sa tenda hanga hoṱhe.

241 Tshivhi! Tshivhi, hu na tshivhi tshithihi fhedzi, hetsho ndi u
sa tenda. Muthu ane a ṅwa a si muitazwivhi. Ni a vhona, hezwo—
hezwo—hezwo, ni a vhona, a si tshivhi. A si tshone—a si tshivhi
u ṅwa. A si tshivhi u ita vhupombwe. U zwifha, u tswa, hezwo a
si tshivhi. Hezwo ndi zwibveledzwa zwa u sa tenda. Arali no vha
ni mutendi, no vha ni nga si ite izwo, ni a vhona.
242 Hu tou vha na zwivhili fhedzi, ni a sa tendiho kana ni
mutendi, ni a vhona, tshithihi kana tshiṅwe. A ni iti hezwi
zwithu zwoṱhe na kuvhetshele kwa vhurereli vhunga izwo,
ngauri ni tou vha a sa tendiho; arali ni mutendi, ndi Ipfi ḽine
na tenda khaḽo, ngauri Kristo ndi Ipfi. Ni a vhona? Huno ni
tou vha a sa tendiho ngauri ni tenda iṅwe mvelele, kana maṅwe
maitele e a engedziwa kha Bivhili, kana tshiṅwe tshithu, huno
dzidinomineisheni dzi a zwi ita. Fhedzi mutendi wa vhukuma u
ima na iḽo Ipfi. Huno Mudzimu u shuma nga kha ḽia Ipfi, nga
khaḽo u Ḽi ita uri ḽi vuledzee, kha uno murafho une ra khou
tshila khawo.
243 Huno zwino lavhelesani, huno ni ri, “Oo, ndi…Mukomana
Branham, Murena…” Zwo luga, izwo zwoṱhe zwo luga, ho
vha hu na Vhafiḽista vhanzhi vha so ngo rubiswaho vhe vha ya
tshiṅwe tshifhinga, navho-vho. Huno tshigwada tsha Vhaegipita
tsho lingedza u tevhela Mushe seli ha—ha Lwanzhe Lutswuku,
fhedzi mafheleloni… “Vhunga Jannes na Jambres vho pikisa
Mushe, zwo luga, ri wana tshithu tshithihi ḓuvhani ḽa u fhedza,”
Bivhili yo ralo.
244 Zwino u isa phanḓanyana. Yesu o amba hafha, kha tshino—
tshino tshikhathi, “Ngauri iwe uri, ‘Ndo pfuma, nahone ndo

ḓalelwa nga thundu.’” Itanu lavhelesa uri ri hani ṋamusi,
tshivhidzo tsho pfumesaho tshi sa athu vha hone! Huno, zwo
luga, ni a ḓivha, vhoinwi Vhapentekoste no vha ni tshi ḓo vha
ni khwiṋe arali no vha ni nnḓa hafho na ngoma, khuḓani, sa
zwe vhokhotsi na vhomme aṋu vha vha vha zwone. Fhedzi ni
na zwivhidzo zwa khwiṋe u fhira vhoṱhe zwino, zwi aluwaho
nga u ṱavhanya shangoni; fhedzi Muya wa Mudzimu u gai we
wa vha u tshi dzulela u vha vhukati hashu? No ṱutshela tshithu
tsha vhukuma. “Ngauri ni ri, ‘Ndo pfuma.’”
245 Elelwani, heyi ndi Pentekostaḽa ine ya khou amba nayo,
ngauri tshikhathi tsha Pentekostaḽa ndi tshikhathi tsha u fhedza.
Ni a vhona, mvuseledzo dzoṱhe dze ra vha nadzo, a hu na tshiṅwe
tshiimiswa tshine tsha khou thoma. A hu nga vhi na tshiṅwe.
Hezwi ndi magumo. Gorou yo hula zwino. Yo fhira nga kha
maṱari, na tsinde, na gwati, huno zwine i nnḓa kha gorou zwino.
Ni a vhona, a hu tsha ḓo vha na tshiṅwe. Vho thoma Latter Rain
ṱhukhu, fhedzi yo sokou wela ngomu; tshiṅwe-vho tshi ḓo ralo.
Vha ḓo ralo. Heyi ndi gorou ine ya khou bvelela. Lavhelesani.
246 “Huno ngauri ni ri, ‘Ndo pfuma, nahone ndo ḓalelwa
nga thundu, a hu na tshine nda ṱoḓa,’ huno a u zwi
ḓivhi uri u a shonisa, wo dzhielwa, wo pofula, u fhedzi,
nahone a u zwi ḓivhi; Ndi a u funḓedza…” Oo, nṋe nṋe!
“Ndi a khokhonya muṋangoni waṋu.” [Mukomana Branham
u khokhonya kha tshiṅwe tshithu—Mudz.] “Laodekia, Ndi a
khokhonya muṋangoni waṋu, huno ndi a ni funḓedza uri ni
ḓe kha Nṋe, ni—ni renge musuku wo fhiraho muliloni; nguvho
tshena, uri vhufhedzi haṋu vhu sa vhonale.”
247 Bvulani hezwi zwithu, huno ni ambare nga nḓila ine na tea
u ralo, ni a vhona, u luga ha Kristo, Maipfi. Hu si u luga hanga;
u luga Hawe!
248 “Huno naNṋe ndi a ni funḓedza-vho u—u ḓa, ni wanemuṅwe
wamushonga wamaṱo, uri ni kone u ḓolisa maṱo aṋu, uri ni kone
u vhona. Mushonga wa maṱo!”
249 Ndi Mukentucky. Ndo bebwa fhasi dzithavhani, huno ro vha
ri tshi dzulela u vha na fhethu huṱuku ha kale nṱha lufherani.
Huno riṋe vhana ro kukumusa yone—yone pala ya ḽeri ṱhukhu ya
kale, ine ro vha ri tshi gonya vhusiku vhuṅwe na vhuṅwe. Huno
ra eḓela fhasi. Vho tea u vheya tshipiḓa tsha mukumba nṱha
hashu musi hu tshi vha na mahaḓa. Zwo luga, ṋaledzi, mbaba
tsekene ya kale…
250 Ndi vhangana vhane vha ḓivha uri mbaba tsekene ndi mini?
Zwo luga, murathu, ndi ngamini ndi so ngo ambara dzhasi ḽanga
nṱha afha?Ndi hayani, ni a vhona. Zwo luga,mabogisi ya kale!
251 Ndi vhangana vhane vha ḓivha uri thovho ndi mini? Zwino
ndi mini tshine na ḓivha! Ndo elekanya uri ndo pfa ndi wa
vhurereli nga tshiṅwe tshithu. Zwo luga, ndi a humbulela uri ndi



MIṊANGO KHA MUṊANGO 41

hayani zwino. Izwo ndi zwavhuḓi. Huno a tho ngo ḓivha tshiṅwe
tshithu-vho u swikelamiṅwahamiṱuku yo fhiraho.
252 Ndi vhangana vhane vha ḓivha uri luvhone lwa kale ndi
mini, tshumela tsha kale, ni a ḓivha? Heyo ho vha hu ṅwedzi
muhulu wa kale, na gwitha nga thungo. Vho vha vha tshi dzulela
u vheya tshanḓa tshiṱuku kha nnḓu, vha tshi tea u kulumaga
houḽa mutshini wa u ita boḓoro wa kale, ni a ḓivha. Ndo vha ndi
tshi dzulela u dzhia tshitsireledzi tsha kale, huno tsho vha tshi
tshi hasha umona na nṋe; ngauralo nda dzhia lwuya luvhone lwa
tshumela huno nda lwu rembulusela fhaḽa, u ri lu si hashekane.
Ee, ngoho.
253 Zwino, makhulu wanga wa mukalaha vho vha vha murei.
Mme a mme anga vha bva gammbani. O mala musidzana wa
Muindia u bva gammbani Cherokee ngei Kentucky na Tennessee,
ni a ḓivha uri ndi gai, muedzi wa Cherokee. Huno, vho, vho—vho
zwima nahone vha rea, tshifhinga tshoṱhe, heyo yo vha i—heyo
yo vha i nḓila ye vha vha vha tshi tshila ngayo.
254 Huno riṋe vhana ro dzula nṱha afho, ndi ngani, tshiṅwe
tshifhinga hu ya rothola zwavhukuma. Huno uḽa muya u
rotholaho u tshi khou ḓa nga afho, ro vha ri tshi rotholelwa kha
maṱo ashu, huno—hunomaṱo ashu o vha a tshi valea vhusiku, ni a
ḓivha. Mma vho zwi vhidza uri “malanga.” A thi—a thi ḓivhi uri
izwo ndi mini, fhedzi murotholo u ḓo dzhena maṱoni aṋu, huno
na rotholelwa. Huno vha ḓo ri, “Ni na malanga maṱoni aṋu,” nga
nṱhani ha—ha, ni a ḓivha, muya u rotholaho u tshi khou fhefheḓa
henefho, mahaḓa maṱuku a ḓa vhusiku-kati. Maṱo ashu o vha a
tshi zwimba lwa u valea.
255 Huno mma vho vha vha tshi swika afho kha ḽeri, nga
matsheloni, musi vho ita mabantsi. Vho vha vha tshi vheya
mutoli wa makhaha kha ṱafula. Huno vho vha vha tshi ri,
“Billy!”

Nṋe ndo vha ndi tshi ri, “Ee, mma?”
“Iwe na Edward ḓani ngeno.”

256 “Mma, a thi koni u vhona!” Nda vhidzelela murathu wanga,
ra mu vhidzelela, “Humpy.” Nda ri, “Ha koni u vhona, nae-vho.
Ni a vhona, maṱo ashu o vha a namalanga ngomu hao.”

Vha ḓo ri, “Zwoṱhe zwo luga, lwaminiti.”
257 Huno makhulu wa mukalaha, musi vha tshi fara ndovhi.
Ndi vhangana vhane vha ḓivha uri ndovhi ndi mini? Hezwo ndi
zwine, nahone vho vha vha tshi…Vho vha vha tshi fara ndovhi,
vha i bvisa mapfura huno vha a vheya kha tshikoṱikoṱi. Huno
haaḽa mapfura a ndovhi o vha a dzilafho ḽa zwoṱhe kha muṱa
muthihi. Vho vha vha tshi ri ṋea one u itela murotholo u si wa
vhuḓi, na tshiluḓi tshi nukhaho khao, na mapfura a malasha. Ro
vha ri tshi a mila u itela tshilonda tsha gulokulo. Zwenezwo ra
ita uri ayo mapfura a ndovhi a fhise, vho vha vha tshi ḓa huno

vha vhanḓa maṱo ashu, nahone maṱo ashu o vha a tshi mbo ḓi
vulea. Ni a vhona, ho vha hu mapfura a ndovhi e ya zwi ita. Ni
a vhona?
258 Zwino, murathu, khaladzi, ro fhira nga kha u hashwa nga
murotholo, kha tshivhidzo. Izwo ndi zwone, mveto-mveto nnzhi
dza vhurereli dzo bvelela, muṅwe na muṅwe o farwa nga
murotholo. Maṱo a vhathu vhanzhi o valea, nahone hu na Khoro
ya Shango ya Zwivhidzo khulu ine ya khou ḓa, nṱha hafha, i
khou ya u kombetshedza muṅwe na muṅwe waṋu khayo. Vha
khou ṱutshela kule na iḽo Ipfi, zwigwada zwashu zwi khou
ralo. Ndo vhofhea na Mulaedza; hu si u vha o fhambanaho,
fhedzi nga nṱhani ha lufuno. Lufuno lu ya khakhulula. Vhuyani
murahu! Ṱutshelani kule na itsho tshithu! Vhoinwi vharathu
vha vhashumeli, a thi na ndavha na zwine zwigwada zwaṋu
zwa ita, ṱutshelani kule nazwo! Ibvani khazwo! Ndi luswayo
lwa ḽivhanda, ṱutshelani kule nazwo! Ni a vhona, Yesu u khou
khokhonya kha tshino tshikhathi tsha Laodekia. Ni a vhona he
vha Mu bvisa hone? U khou lingedza u dzhena kha muthu ene
muṋe, hu si—hu si madzangano na zwigwada zwa vhathu. U
khou lingedza u wana muṅwe hafha, na muṅwe fhaḽa, na muṅwe
fhaḽa, u khou lingedza. “Vhoṱhe vhane Nda vha funa, Ndi a vha
rovhedza.”
259 Vhungamurathumuṱuku o vha na bono hafha, huno a ri u na
bono. Huno a ri, “Hetshi Tshedza tshithihi tshe na ṱanganedza,
tsho vhanga lufu lwaṋu, natsho-vho.” Ni a vhona?
260 “Vhanzhi vhane Nda vha funa, Ndi a rovhedza; ivhani
na mafulufulu, ni vhuye. Ndo ima muṋangoni, nahone ndi a
khokhonya.” Zwino, lavhelesani, mapfura a ndovhi a hu na
zwine a nga ita.

Fhedzi hu na Tshisima tsho ḓalaho nga
Malofha,

A bvaho tsingani dza Immanuel,
Hune vhaitazwivhi vha ngwandamela fhasi ha
muḓalo,

Vha xelelwa nga madondo oṱhe a mulandu.
Iḽa mbava i faho yo takalela u vhona
Tshiḽa Tshisima nga ḓuvha ḽawe;
Henefho nga vhe ndi hone, naho a si wavhuḓi
sa ene…

261 O vula maṱo anga, nga mushonga Wawe wa iṱo. Muya Wawe
wo tsa fhasi huno wa dudedza Bivhili, mushonga Wawe wa
iṱo. Ndo vha ndi sa Zwi vhoni. Ndo vha ndi tshi tou vha
mudzulapo, mufunzi wa Baphuthisi. Fhedzi ḽiṅwe ḓuvha O
rumela Muya Wawe fhasi, hu si mapfura a ndovhi e A ita uri
a dudedzwe, fhedzi O rumela Muya Mukhethwa na mulilo!
Mushonga muṱuku wa maṱo wo harikiwa kha Bivhili yanga—
Bivhili yanga…nahone ndi a kona u vhona nga iṱo ḽanga, ndi

ṱoḓa uri wo harikiwa maṱoni anga uri ndi kone u vhona Bivhili
yanga. Huno ndo vhona izwo, “Ha shanduki mulovha, ṋamusi,
na lini na lini. Litshani ipfi ḽa muthu muṅwe na muṅwe ḽi vhe
zwifhi, huno Ḽanga ḽi vhe ngoho. Ndo ima muṋangoni, huno ndi
a khokhonya.”
262 Tshiṅwe tshiṱori tshiṱuku hafhu. Naa ri na tshifhinga?
[Tshivhidzo tshi ri, “Amen.”—Mudz.] Ee, ee, zwenezwo ndi ḓo
ṱuwa, ni a vhona.
263 Hovha hu namukalahamutswu fhasi ngei Tshipembe.Huno,
mufunzi wawe, ndo vha ndi tshi mu ḓivha, muṱhannga wavhuḓi
wa kale. Ri mu vhidza uri Gabe. Dzina ḽawe ho vha hu Gabriel,
huno ri sokou mu vhidza uri Gabe. U dzulela, mufunzi na nṋe,
ro—ro ya u zwima, nga maanḓa. O vha a murathu wa kale wa
mukhaḽadi, nahone ro ya u zwima. Huno mukalaha Gabe o
takalela u zwima u fhira muthu muṅwe na muṅwe we nda vhuya
nda mu ḓivha, fhedzi o vha a tshi konḓelwa kha u thuntsha.
Ngauralo, ḽiṅwe ḓuvhamufunzi wawe nae vho ya u zwima.
264 Huno ro vha ri sa koni uri mukalaha Gabe a dzudzanyee na
tshivhidzo. O vha a nga si zwi ite. O vha a sa ḓi tshivhidzoni.
A ri, “Ah, a thi tsi fhasi afho hune vhadziatshimbevha vha
wanala hone.”
265 Nda ri, “Fhedzi, Gabe, sa musi u sa ḓi, ndi vhahulwane kha
iwe. U khou dzumbama murahu havho, ni a vhona.” Nda ri, “U
khou dzumbamamurahu havho. Umuṱuku u fhira zwine vha vha
zwone; vha a tsela fhasi nahone vha ita nyito, ni a vhona.”
266 Huno ngauralo a ri, “Ndi—ndi—ndi—ndi—ndi elekanya
zwinzhi nga ha inwi, Vho. Bill. Fhedzi,” nda ri, “Ndi—ndi—ndi—
ndi a ḓivha uri mukalaha Jones u a tsela fhasi afho, huno ha
tshithu; u thuntsha zwa kale, na izwo zwoṱhe.”
267 Nda ri, “Izwo zwoṱhe zwo luga, Gabe. Ni a vhona, izwo
zwoṱhe zwo luga. Fhedzi, elelwani, Jones u khou tea u zwi
fhindulela; inwi a ni tei u ralo, ni a vhona. Arali na sokou ya…”
nda ri, “Ni na mufunzi wavhuḓi.”
268 “Oo, Mufunzi Jones ndi muṅwe wa vhathu vha khwiṋesa
vhane vha vha hone shangoni!”
269 Nda ri, “Mulitsheni a vhe tsumbo yaṋu, arali ni sa koni u
lavhelesa u fhira afho.Mulitsheni a vhe tsumbo yaṋu.”
270 Ngauralo ḽiṅwe ḓuvha Mukomana Jones a ri, a dzhia
mukalaha Gabe a ya u zwima, huno a ri, “Ro wana mivhuḓa
minzhi na zwiṋoni, iḽo ḓuvha, u fhira ine ra kona u hwala.” Huno
a ri, “Iḓai nga nga madekwana.” A ri, “Mukalaha Gabe o vha a
tshi khou ḓa ngamurahu, huno a namuhwalo, ni a ḓivha, vhunga
izwo.” Huno mufumakadzi wawe o vha a wa vhukuma, Mukriste
a fulufhedzeaho. U na fhethu henefho, musadzi o ḓadzwaho
nga Muya Mukhehwa, huno u dzulela u vha na fhethu hawe ha
mushumo. Ngauralo o vha a khou…Mukalaha Gabe o vha a

tshi khou ḓa nga murahu, ni a ḓivha. Huno Mufunzi Jones u ri a
lavhelesa u mona, o vha a tshi kona u vhona, “Mukalaha Gabe a
isa phanḓa na u lavhelesa kha shaḓa ḽawe, vhunga izwo. Ḓuvha
ḽi tshi khou kovhela,” a ri, “ḽu tshi khou thoma u tsela fhasi, hu
tshi khou thoma u rothola.” A ri, “Ho no fhela tshifhinganyana,”
u ri a sendela phanḓa, a ri, “mukalaha Gabe a bvelela. O vha a
na saga ḽo ṋembelelaho ḽa tshigidi tshiṱuku tshawe yo ḓala nga
mivhuḓa na zwiṋoni, na zwiṅwe.” A ri, “A phuphuledza mufunzi
kha shaḓa ḽavho, nahone a ri, ‘Mufunzi?’”

A ri, rebuluwai, a ri, “Ee, Gabe, thaidzo ndi mini?”
271 Ngauralo a lavhelesa, huno miṱodzi minzhi i tshi khou
shuluwa khamashama awematswu, hune ndebvu dzawe dzo vha
dzi tshi khou thoma u tshena. Ene u ri, “Mufunzi, ndo vha ndi
tshi khou tshimbila na bama heḽi, lwa u yela kha hafu ya awara.”
A ri, “Ndo vha ndi tshi khou lavhelesa heḽiya ḓuvha ḽi tshi khou
kovhela.” A ri, “U ya ḓivha, hedzi ndebvu dzanga dza mmvi, na
mavhudzi anga a tshi khou shanduka,” a ri, “ni a ḓivha, na ḓuvha
ḽanga ḽi khou kovhela-vho, mufunzi.”
272 A ri, “Izwo ndi zwone, Gabe.” Huno a sokou ima huno a
rembulutshelamurahu, a ri, “Thaidzo ndimini nga iwe?”
273 A ri, “Ḓuvha ḽanga ḽi khou kovhela, na nṋe-vho.” A ri, “U ya
ḓivha uri mini?” A ri, “Ndo elekanya,” a ri, “musi ndi tshi khou
tshimbila murahu hafho.” A ri, “U a ḓivha,” a ri, “Murena a nga
vha o mpfuna.”

A ri, “Zwo tou ralo, U a ralo, Gabe.”
274 A ri, “U a ḓivha, ndi a konḓelwa nga u thuntsha.” A ri, “Ndi
nga si kale tshithu, fhedzi,” a ri, “ro—ro vha ri tshi khou ṱoḓa heyi
ṋama hayani.” Huno a ri, “Itau lavhelesa kha tshigwada tshihulu
tsha phukha dze A nṋea, hezwi zwiṋoni na heyi mivhuḓa.” A ri,
“Ndi na yo eḓanaho uri fusha u swika vhege yoṱhe i tevhelaho.”
A ri, “A nga vha o mpfuna, ngauri ndi nga si kale tshithu, u a
ḓivha.” A ri, “Ndi nga si zwi kale, fhedzi sokou lavhelesa zwe A
nṋea.” Zwenezwo a ri, “U tea u vha a tshi mpfuna, kana O vha a
nga si nṋee hezwi.”

A ri, “Izwo ndi zwone.”
275 Huno a ri, “Zwo luga, ndo vha na u khokhonyedzelwa
huṱuku muṋangoni wanga, fhasi henefho. O mmbudza uri ndi
rembuluwe, a ri, ‘Gabe, ḓuvha ḽau ḽi khou kovhela, na iwe-vho.’”
A ri, “Mufunzi, u a ḓivha zwe nda ita, mufunzi?” A ri, “Ndo Mu
fulufhedzisa.”
276 A ri, “Gabe, ndi khou ṱoḓa u u vhudzisa tshiṅwe tshithu.” A
ri, “Ndi ufhio mulaedza we nda rera we wa u ita uri u ḓipfe nga
iyo nḓila?” A ri, mufunzi, kana o ri, “Zwino imai lwa miniti,” a
ri, “zwe—zwe—zwe khwayara ya imba?”
277 A ri, “Oo, zwo tou ralo ndi a funa vhuimbeleli hafha
tshivhidzoni, mufunzi.” A ri, “Ndi a funa mulaedza muṅwe na



MIṊANGO KHA MUṊANGO 45

muṅwe unewa u rera, ngauri u bva kha iḽa Bugu yavhuḓi, nahone
ndi a ḓivha uri ndi zwone. Fhedzi,” a ri, “a hu ngo vha hezwo.” A
ri, “O sokou khokhonya, nahone nda lavhelesa u mona na hafha,
huno nda vhona uri O vha wavhuḓi hani kha nṋe, zwe A nṋea.”
A ri, “Matsheloni a Swondaha, nṋe ndi khou ya u gonya nṱha
hafho hune wa ima hone.” A ri, “Ndi khou ya u u ṋea tshanḓa
tshanga tshauḽa,” a ri, “ngauri ndo fhedza u ṋea mbilu yanga
kha Murena, fhasi fhaḽa u mona na tshikwara.” A ri, “Nṋe ndi
khou ya u lovhedzwa, nahone nda dzhia vhudzulo hanga tsini na
mufumakadzi wanga. Huno ndi khou ya u dzula henefho u swika
Murena a tshi mmbidzela nṱha.” Ni a vhona, o tou mangala a
tshi khou lavhelesa u mona nahone a vhona uri Mudzimu o vha
wavhuḓi hani khae.
278 Ndi mufunziruṅwa. Arali na nga tou lavhelesa nga kha maṱo
ane nda khou lavhelesa ngao zwino, huno na vhona fhethu
ha India, avho vhathu vhaṱuku vha na nḓala, vhomme vha
khou fa nga nḓala tshiṱaraṱani, vhana vhavho vhaṱuku a vha
tsha kona u lila vha tshi isa phanḓa, nga nḓala, huno itanu
elekanya nga zwe ra vha nazwo hafha ṋamusi. Lavhelesani kha
goloi dzine na ḓa ngadzo. Lavhelesani kha zwiambaro zwine no
ambara. Lavhelesani uri no pfuma hani. Khonani, naa a ni pfi u
khokhonyedzelwa zwiṱuku afho huṅwe fhethu?

Kha ri rabele.
279 Ṱhoho dzashu dzo kwatamiswa, na dzimbilu dzashu, musi
miniti zwino i tshi khou fhela, u yela kha miniti ya sumbe u
swika masiari. Murathu wanga, khaladzi, saintsi i ri vhudza uri
zwi fhasi ha miniti miraru u swika vhusikukati. Zwino arali
na nga tou kona u lavhelesa u mona, nahone na elekanya lwa
miniti. Vhana vhaṋu vhaṱuku vho dzula afho tsini haṋu. Ndi
vhaholefhali vhangana vha vhuluvhi vhaṱuku…
280 Lavhelesani kha mufumakadzi waṋu wavhuḓi, murathu,
nahone ni elekanye uri ndi vhanna vhangana vhane vha ḓura
dzidoḽara dza miḽioni, nahone a funa musadzi nga mbilu
yawe yoṱhe, u tou vha tshidakwa. A nga ṋea miḽioni yawe i
rotholaho uri a ite uri hoyo musadzi a mu fune nga nḓila ine
mufumakadzi waṋu a ni funa ngayo. Huno inwi, mufumakadzi,
ndi vhafumakadzi vhangana…
281 Hu na vhomme vhangana matsheloni ano vha na vhana
vhavho vhaṱuku, hu na vhokhotsi vhangana; ndi ngani, nṋe
nṋe, hu na vhathu vhanzhi vha no khou lavhelesa kha zwigoloi
zwa vhana, zwa kale zwa u tou sukumedzwa zwiṱuku, tshithu
tshiṱuku tshi ṱungufhadzaho, tsho holefhala, huno lavhelesani
kha u luga ha vhana vhane na vha navho. Ni a vhona? Huno na
vhanzhi vho aluwaho, khaṅwe…
282 O Mudzimu! Hu na zwithu zwinzhi, arali na nga tou
lavhelesa. O vha wavhuḓi kha riṋe Maamerika. Zwino a ni
sokou pfa unga ni nga takalela u vha na mushonga muṱuku,

matsheloni ano, “Vula maṱo anga hafhu, Murena, vula maṱo
anga”? Vhunga khaladzi ashu o imba zwavhuḓi, “Iṱo Ḽawe ḽi kha
lunzhaanzhaa, lunzhaanzhaa luṱuku, huno ndi a zwi ḓivha uri U
ya nndavhelesa.”
283 Zwino O lavhelesa kha inwi zwino. Itanu tou pfa,
fhasi huṅwe fhethu, u khokhonyedzelwa zwiṱuku vhunga
izwi, [Mukomana Branham u khokhonya kha tshiṅwe
tshithu—Mudz.], “Ndi khou ya u dala, matsheloni ano”? Ndi
khuliso khulwanesa ine ya nga vhuya ya badelwa, arali ni tshi
kona u pfa uho u khokhonya mbiluni yaṋu.
284 Naa ni nga tou imisa tshanḓa tshaṋu, ni ri, “Nga hezwi,
Murena, nga thuso Yau na nga tshilidzi Tshau, u bva ṋamusi u ya
phanḓa, ndi ḓo tshila tsini vhukuma na Iwe u ya nga hune nda
ḓivha uri hu tshiliswa hani. Hezwo ndi zwone fhedzi zwine nda
ḓivha u humbela Iwe”? Mudzimu a ni fhaṱutshedze. Mudzimu
a ni fhaṱutshedze. “Nga thuso Yau na tshilidzi, ṋamusi, u bva
ṋamusi u ya phanḓa, a thi nga vhuyi nda hangwa izwi.”

“Vhonani, Ndo ima muṋangoni, nahone ndi a khokhonya.
Arali muthu ufhio na ufhio…”
285 Zwino, elelwani, O vha a tshi khou khokhonya gai, kha ḓulu?
Hai. Halwani? Hai. U khou khokhonya gai? Kha tshivhidzo!
286 “Arali muthu ufhio na ufhio a pfa Ipfi Ḽanga, huno a vula
u itela Nṋe, Ndi ḓo dzhena ngomu nahone nda ḽa nae, huno ene
na Nṋe.”
287 Mudzimu a funeaho, aya maṱuku o kwashekanaho, o
ṱangananaho, maipfi maṱuku o ambiwaho ano matsheloni, nga
nḓila iṅwe-vho litsha Muya Mukhethwa u a ṱalutshedze mbiluni
dza vhathu.
288 Zwino ho vha hu na vhanzhi, Murena, khaṅwe kha avha vha
ḓana hafha ho vha hu na vhathu vha fumbili kana furaru vho
imisaho zwanḓa zwavho. A thi na nḓila ya u ḓivha zwine vha
ṱoḓa, Murena. Fhedzi ndi a ḓivha uri masiari a tou vha miniti i si
gathi, huno ngauralo na U Vhuya ha Murena; fhedzi, phanḓa ha
musi aya mahaḓa a tshi ṋoka mavuni, ri nga ḓi vhidzwa, huno
hetshi tshi nga vha tshikhala tshine tsha ḓo shandukisa zwiḓaho
zwoṱhe zwa uri vha nga siiwa afha kana vha ya nṱha.
289 Mudzimu a funeaho, nga u ḓiṱukufhadza ri ṱanganedza Yesu,
ri ṱanganedza Maipfi Awe oṱhe. Ri ḓadze, Murena, ri ḓadze nga
Muya Mukhethwa Wau, uri matshilo ashu a aṋwe mutshelo nga
one aṋe. Zwi tendele, Murena.
290 Ri hangwele phoswo dzashu. Oo, ro ḓalelwa ngadzo, Murena.
Huno a ri na tshithu tshine ri nga ṋekedza, Murena, ngauri,
tshiṅwe na tshiṅwe tshine ra vha natsho, Wo tou i ṋea. Vhunga
Gabe o ri, kha tshiṱori tshiṱuku tshe ra amba, “Iwe, Iwe wo ri
funa, Murena, kana Wo vha u nga si ite izwi.” Huno, u elekanya,
havha vhathu vho dzula hafha u bva tsha matsheloni ano, vho

dzula afha u bva nga iri ya vhu malo, ndi awara nṋa vho dzula
hafha. Vha ya U funa, Murena. Vha ya U funa. Zwino, Khotsi, U
ḓo tou rumela mushonga wa Muya Mukhethwa, vula maṱo ashu.
Ngavhe riṋe…
291 Havha vha re hone ḓoroboni, ngavhe vha tshi gidimela
mvuseledzo madekwana a ṋamusi, ngavhe hu tshi vha na u
ḓadzwa ho raloho! Zwi tendele, Murena. Ngavhe mvuseledzo
ya fesheni ya kale i tshi thoma afha ḓoroboni. Zwi tendele.
Fhaṱutshedza muthu muṅwe na muṅwe ane a khou dzhenelela,
mulandamuṅwe namuṅwewa vhalandaVhau umona na shango
nga vhuphara, vhane vha khou ita tshiṅwe tshithu. I vha navho,
Murena, nahone u vha thuse.
292 Vula maṱo ashu uri ri vhone, zwinzhi na zwinzhi, u fana na
Kristo. Zwi tendele,Murena. Ri hangwele zwivhi zwashu.
293 Huno zwino havha vho imisaho zwanḓa zwavho, Khotsi,
ndi vha ṋekedzela kha Iwe. Vha ṱanganedze. Zwino ndi topola
Ipfi Ḽau Iwe muṋe, Murena, ḽine, “Maṱaḓulu na ḽifhasi zwi ḓo
kundelwa, fhedzi,” Wo ri, “ene,” ḽine ḽa vha ḽisala ḽa muthu, “uyo
ane a pfa Maipfi Anga…” Murena, a nga vha o kwashekana
nahone o leluwa, fhedzi muṅwe muthu o a pfa. Mbeu yo wa.
“Uyo ane a pfa Maipfi Anga nahone,” ḽiṱanganyi, “a tenda
kha Uyo o Nthumaho,” ngauri O ita hezwi, “u na (tshifhinga
tsha zwino) Vhutshilo vhu sa fheli, nahone ha nga ralo kha
tshifhinga tshi ḓaho u ḓa khaṱhuloni, fhedzi u fhira u bva
lufuni u ya Vhutshiloni.” Vho imisa zwanḓa zwavho, Murena.
Vho kwashekanya mulayo (muṅwe na muṅwe) wa tshisaintsi;
mukokodzela fhasi u tsikeledza zwanḓa zwashu fhasi. Fhedzi
vho sumbedza uri hu na muya khavho, une wa nga thetshelesa
u khokhonywa muṋangoni, nahone vha swikelela nga tshanḓa
tshavho tshauḽa ngei Ṱaḓulu. Zwino vula muṋango. Vula,
Murena, huno u dzhene. Ri Vhau. Ri ṱangenedze, nga Dzina ḽa
Yesu Kristo. Amen.

Ndi a Mu funa, ndi a Mu funa
Ngauri O ranga u mpfuna
Huno a badela u tshidzwa hanga
Kha muri wa Khaḽivari.

294 Ni a Mu funa? Ndi a vhilaela arali ra nga tou bonya maṱo
ashu, lwa tshikhalanyana. Zwino u bva mbiluni dzashu, na
zwanḓa zwashu nṱha.

Ndi a Mu funa, ndi a Mu funa
Ngauri…

295 Ri khou ṱanganedza u khokhonya Hau, matsheloni ano,
Murena. Zwanḓa zwanga zwo imiselwa nṱha. Zwanḓa zwashu
roṱhe zwi nṱha, Murena.

Huno…

Zwino dzhena ngomu, Murena Yesu. Dzhena mbiluni dzashu
nahone u ḽe na riṋe, huno ri ḓo ḽa na Iwe.

Muri wa Khaḽivari!
296 Naa ni a Mu funa? Oo, ndi elekanya uri Ndi wavhuḓi! A ni
ralo? [Tshivhidzo tshi ri, “Amen.”—Mudz.] Naa a ni pfi Vhuhone
Hawe vhu tshi nga vhu khou ni dudedza? Ndi ḓipfa ndi wa
vhurereli zwino, sokou—sokou pfa ni wavhuḓi zwavhukuma,
tshiṅwe tshithu nga hazwo.

Lutendo lwanga lu lavhelesa nṱha kha Iwe,
Iwe Ngwana ya Khaḽivari,
Mutshidzi Mukhethwa;
Zwino mpfe ndi tshi rabela,
Bvisela kule zwivhi zwanga zwoṱhe,
Oo nnditshe u bva ḽino ḓuvha
Ndi vhe Wau lwo khunyelelaho!

297 Zwino ndi khou ni ṱoḓa, musi ri tshi ṅuṅuna kha iyi
ferese i tevhelaho ya ulwo luimbo lwavhuḓi, luimbo lwa kale
lwa tshivhidzo, ndi khou ni ṱoḓa ni tshi khaḓana na muṅwe
muthu. Dzulani kha tshidulo tshaṋu, ni sokou ri, “Mudzimu a
ni fhaṱutshedze, murathu. Mudzimu a ni fhaṱutshedze, khaladzi.
Ro takala zwavhukuma uvha na inwi hafha!” Kha ri ite izwo.
[Mukomana Branham na tshivhidzo vha a ṅuṅuna, Lutendo
Lwanga Lu Lavhelesa Nṱha Kha Iwe, huno khaḓanani nga
tshaṋu—Mudz.] Mudzimu a ni fhaṱutshedze, Carl, ndo takala
uvha fhano…?…
298 Itanu elekanya, zwanḓa zwa Vhamethodisi zwi tshi fara
zwa Vhapentekostaḽa, Vhabaphuthisi zwi tshi fara zwa
Vhaphuresibatheriane.

O litsha…u bva ḽino ḓuvha
Ndi vhe Wau lwo khunyelelaho!

299 Zwino musi ri tshi imba nga u ongolowa zwino, na riṋe-
vho, u bva vhudzivhani ha mbilu yaṋu. Ni a ḓivha, murahu ha
u halifha, Mulaedza wa u kaidza, ndi elekanya uri ndi zwavhuḓi
u dzhenaMuyani na imba,muḓifhowaMuyaMukhethwa.
300 “Oo zwi ḓifha hani musi vharathu vha tshi dzula vhoṱhe
kha vhuthihi!” Bivhili yo ri, “Zwi nga mapfura a nḓodzo e a
vha a kha ndebvu dza Aroni, e a ela na lupendelo lwa khanzu
yawe.” Ni vhathu vha vhuḓi hafha nṱha. Ndi a fulufhela u vhuya
murahu u ni vhona hafhu phanḓa ha musi Yesu a tshi mmbidza,
kana Ṅwahagidi. Arali nda sa ralo, ndi ḓo ni vhona ngei seli
ha mulambo. Ndi ḓo ṱangana na inwi mulamboni. Amen. Ndi
ndangano.

Musi ndi tshi kanda dunzi ḽa swiswi ḽa
vhutshilo,

Huno u ṱungufhala ho monaho na nṋe hu tshi
phaḓalala,

Iwe i vha Muendedzi wanga;
Amba na swiswi ḽi vhe ḓuvha, (tshiḽa Tshedza
tshiṱuku tshine vha amba nga hatsho)

Bvisela kule nyofho dza ṱhupho,
Oo nnditshe u bva ḽino ḓuvha
Ndi vhe Wau lwo khunyelelaho!

301 Muṋango muṅwe na muṅwe wo vulea! Oo, itanu kwama
gunubu ṱhukhu, huno u vha lavhelese vhoṱhe vha tshi mona na
tshitendeledzi; vha tshi ri, “Dzhena ngomu, Murena Yesu, i vha
Murena wanga, zwoṱhe zwanga.”

Oo nnditshe u bva ḽino ḓuvha, hu si u litsha Iwe
u tshi ima muṋangoni,

Ndi vhe Wau lwo khunyelelaho!
302 Vhoinwi no imisaho zwanḓa zwaṋu nahone vhane na khou
ṱoḓa u rangwa phanḓa u ya kha Murena, ndi ni humbela u ya
khamvuseledzo madekwana a ṋamusi. Huno ndi na vhuṱanzi uri
mufunzi henengei u ḓo ni dzhia u bva hafha a ni isa hodelani. U
na mapeni a rathi, kana tshini na tshini tsho ṋewaho, u londola,
huno veini na mapfura zwa u shela ngomu. A nga fhedzisa
mushumo.
303 Mudzimu a ni fhaṱutshedze zwino. Ndi ḓo humisela tshumelo
murahu kha, ndi humbulela, Mukomana Williams, kana a nga
vha nnyi… 

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


